
1,5 euroko aurrekontua izango dute 2026ko 
hamaikagarren edizioan.   

Proposamen finalistak bozkatzeko epea urriaren 3tik 7ra 
bitartekoa izango da.

5 puntuetatik 4,7 eman dizkiote Solas 
Jolas aurtengo edizioan parte hartu duten 

haurren gurasoek. 

Jolas gidatuen bidez, hizkuntza ohiturak sortzea izan da 
helburu nagusia, eta horri esker, hizkuntza ohituretan 

bilakaera egokia nabaritu da. 

2025ean, orain arte, Irungo Udalak 2,2 milioi 
euro jarri ditu eskoletan inbertsioak egiteko 

eta familiei laguntzeko. 

Zehazki, 900.000 euro ikastetxeak garbitzeko erabili dira 
eta 1,3 hobekuntza eta mantentze lanak egiteko.

Irunen hotelen okupazioa % 95ekoa izan da 
uztailean eta abuztuan. 

Aurreko urtearekin alderatuta, Estatuko bisitarien 
ehunekoa bost puntu igo da, % 72ra; atzerritarrak berriz, 

% 28 izan dira, nagusiki, frantsesak.

1,5 MILIOI EURO

4,7 PUNTU

Ezezagunok antzerki elkarteak 4 sari 
irabazi ditu Almagroko Luis Molina Antzerki 

Amateurraren IV. lehiaketan.

Elkarteak Obra Onenaren Lehen Saria, Zuzendaritza 
Onenaren Saria eta Antzeztaldeko Emakumezko eta 

Gizonezko Aktore Onenaren sariak jaso ditu. 

4 SARI

2,2 MILIOI EURO

80 parte-hartzaile izan dituzte aurtengo 
udan egin diren IrunTech tailerrek.

Bidasoa bizirikek antolatutako jarduerak 8 eta 13 urte 
bitarteko haur eta gazteei zuzendu zaizkie, eta uztail eta 

abuztuan egin dira Irun Factoryn.

80 PARTE-
HARTZAILE

% 95EKO 
OKUPAZIOA

2025eko urria

ELKARRIZKETA: EZKONGAIEN AZOKA  10

BETI GAZTE: IXKIN BERDEA  28

Bertatik Bertara - “Dohakotasunerantz, 
Herritoarron Bakea

Aitzina - Hiriko Liburutegiak

Kalean Bai - Kabigorri Bidasoaldeko 
Ateneoa

Denbora pasak

Bertso Jarriak

Unibertso Kreatiboa Kultur
Elkartea

Oiassotik Irunera - 5. Aniztasunaren 
Gala

Ezkongaien Azoka: “Los Muñecos 
de la Tarta”

Kirola - Biok Txingudi

CBA kultura eta sorkuntza zentroa

Kirola - Unai Amiano

Aita Mari erreskate-ontziko testigantza

Beti Gazte - Ixkin Berdea

iGazte

Kultura

aurkibidea

BERTATIK BERTARA

EUSKARA IKASTEA DENON ESKURA 
EGON DADIN INDARRAK BATU 

DITUZTE AEK-K ETA BDS KOOPEK
“Doakotasunerantz, herritarren beka” izena aukeratu dute AEK-k eta BDS KOOPek 
beren proiektu berria izendatzeko. Egitasmoaren helburua euskaldundu nahi den 
pertsona ororen eskuetan euskara ikasteko aukera jartzea da. Euskara ikasten hasi 
nahi dutenentzako beka sistema berri honen bitartez, babesle sare bat sortu nahi 
dute, euskaltegiko matrikula ordaintzeko zailtasunak dituztenei laguntzeko. Beñat 

Alzaga Irungo AEK-ko kideak eta Dornaku Lanz BDS KOOPeko kideak proiektua 
ezagutarazi dute.

Beñat Alzagak adierazi duenez, “egitasmo honen helburua da, 
motz-motzean esanda, herritar guztiek benetako eskubidea 
izatea euskara ikasteko, edozein dela ere haien egoera”. 
Eskubide hori benetan irisgarria izatea nahi dute, gaur egun ez 
baita horrela. Horretarako, Irunen euskara ikasi nahi duen orori 
aukera eskaini nahi diote, inor euskaltegitik kanpo gera ez dadin. 

Irungo AEK euskaltegiak euskalduntze prozesuan jokatzen 
duen papera agerikoa da. BDS KOOPek berriz, ekonomia soziala 
sustatzen du eskualdean, ekonomia bizitzaren eta pertsonen 
zerbitzura jartzeko. Dornaku Lanzek azaldu duenez, “euskara 
ikastea sustatzeko beka hau sortzeko aukera ikusi genuen guk 
dugun funts propioa, diru poltsa bat, erabiliz, euskaltegian 

izena eman ahal izateko dirua aurreratzeko”. Hortaz, mailegu-
sistema soil bat baino gehiago izango da; denok euskaraz eroso 
bizi ahal izateko urrats xume eta zintzo bat. “Sinetsita gaude 
herritarrak prest daudela lan egiteko, herria euskaldundu 
dadin”, gaineratu du Beñat Alzagak. Izan ere, ertz asko dituen 
proiektua dela uste dute AEKn: “Irunera etortzen ari diren 
herritar berriei harrera egin eta ongi etorria emateko beste 
modu bat ere bada”.

Euskara ikasteko bidea erraztuz
Ikasturte hasieran aurreratutako diru hori ikasketen amaieran 
ikasleek jaso ohi dituzten dirulaguntzekin berreskuratuko da. 
Irungo AEK-ko kide Beñatek azaldu duenez, ukaezina da gaur 
egungo instituzioek euskararen doakotasunaren bidean urratsak 
egin dituztela, ziurrenik bide onetik. Hala ere, Alzagak azaldu 
duenez, “Jaurlaritzaren edo Udalaren laguntzak oraindik ez dira 
gai herritar guztien benetako beharrak asetzeko”. Izan ere, dirua 
aurreratu behar izatea arazoa da zenbait pertsonentzat. Besteek, 
aldiz, ez dituzte diru-laguntzak jaso ahal izateko baldintza 
guztiak betetzen. Esaterako, hori da egoera irregularrean 
dauden pertsonen kasua. 

Hain zuzen ere, Legia kaleko euskaltegian gertatu izan zaie, 
jendea euskara ikasteko gogoz gerturatzea eta ordaindu 
beharrekoak aipatzerakoan atzera egitea. “Egia da, gaur egun 
behe mailetan, A1 eta A2 mailetan, Jaurlaritzak atera duen 
diru-laguntza baten bidez 
matrikula merkatu dela, baina 
oraindik ere dirua aurreratu 
beharra eskatzen du” azaldu 
du Beñatek. Dornaku Lanzek 
aipatu duenez, hau ez da 

hutsetik abiatzen den ideia bat, “guztiz beharrezkoa den zerbitzu 
edo prozesu bat dela argi dugu”. Horregatik, AEK-k eta BDS 
KOOPek Bidasoako herritar guztiei euskara ikasteko eskubidea, 
nahia eta plazera eskaini nahi die. “Jakin badakigu askotan zaila 
dela hizkuntza berri bat ikasteko lehen urrats horiek egitea, eta 
beraz, onartezina da arrazoi ekonomikoengatik atzera egin behar 
izatea”, erantsi du AEK-ko kideak. 

Bi hankako proiektua
Proiektu berri honek, izatez oso sinplea dena, bi protagonista 
nagusi ditu: euskara ikasleak eta babesleak. Horri esker, euskara 
ikasten hasi nahi duenak ez du dirurik aurreratu beharko, 
horretarako aukerarik ez duen kasuetan. Aurten, hastapen urtea 
izanik, Beñat Alzagak adierazi du baldintza bakarra jarri dutela: 
euskara ikasten hasi nahi duen eta hasierako mailetan izena 
emango duen jendearentzat izango dela beka. “Dena den, beste 
kasuren batean dagoen pertsonaren bat gerturatzen bazaigu, 
egoeraren arabera, hari ere eman dakioke beka”, adierazi du 
Beñat Alzagak, AEK-ko ordezkari gisa. 

Proiektuari zentzua babesleek emango diote: ikasle ohiek, 
euskaldunek, euskaltzaleek, etab. Hau da, egitasmoa babesteko 
prest dagoen pertsona orok. Egitasmoari laguntzeko diru 
ekarpena egiteko konpromisoa hartuko dute babesleek. 
Zenbatekoa bakoitzak aukeratuko du, bere asmo eta ahalmenen 
arabera: 10€, 20€ edo 50€. Gainera, Herritarron Bekaren berri 
emango dute beren inguruan, proiektua zabaldu eta sostengu 
sarea handitzeko. 

Horrez gain, litekeena da hasieran adierazitako kopurua baino 
gutxiago jarri behar izatea. “Dirulaguntzak funtzionatuko 
duela sinistuta gaude”, adierazi du BDS KOOPeko Dornakuk. 
Beraz, zenbat eta sarekide gehiago lortu, orduan eta sendoagoa 
izango da proiektua, eta pertsonako kostua, beraz, txikiagoa. 
Dornaku Lanzek erantsi duenez, poltsa honek badu bere muga, 
baina aurtengo erronkari aurre egiteko nahikoa izango dela uste 

dute. “Hain zuzen ere, AEK 
eta BDS KOOPen filosofiaren 
oinarrian baitago saretzea, 
elkartzetik eta herritarren 
lanetik sortutako erakundeak 
direlako”, Dornaku Lanzek 

azaldu duenez.  

Babesle gisa izena emateko epea zabalik dago. Dornaku Lanzek 
esan duenez. “Oso erraza da abalista izatea, galdetegia betez 
egin daiteke, edo kontakturako datuak emate hutsarekin, edo 
AEK-k Irunen duen bulegora hurbilduz”. Izena ematearekin 
batera, eman nahi den diru kopuru maximoa adierazi behar da. 

Lehen urratsak
Egitasmoak lehen babesleak erakartzea lortu du jada. Bitartean, 
Familia Lagun elkartearen eskutik, abian dute ikastetxeetan 
proiektu honen berri emateko egitasmoa. Beñat Alzagak aipatu 
duenez, “ikastetxeen bidez egindako lanketak oraindik denbora 
gehiago behar du, matrikulazio erritmoa motelagoa baita”. Hala 
ere, bide horretatik bekaren onuradun izan daitezkeen euskara 
ikasle potentzialengan iristeko aukera ikusten dute. “Lekaenea, 
Dunboa eta Toki Alai ikastetxeetan lanean hasi gara eta hasiak 
dira beren lanketa propioa egiten, baina oraindik ez gara 
emaitzak jasotzen hasi”, erantsi du Alzagak.    

Lehen ikasturteko froga gaindituta, beka sistema datozen 
ikasturteetara begira finkatzea da helburua. Dornaku Lanzek 
aipatu duenez, sistematizatuz gero, bekaren funtzionamendua 
erraza izango da. “Uste dugu horrelako erronka handiei 
erantzuteko modu bakarra dirulaguntzen sistema bera aldatzea 
dela, eta beraz, bitarte horretan, guk poltsa mantenduko dugu, 
dirua aurreratu behar ez izateko”. Hori gertatu bitartean, zentzu 
praktikotik haratago doazen eta saretzetik sortutako egitasmoen 
bidez egingo da: herritik eta euskaratik, herriarentzat eta 
euskararentzat. 

“Sinetsita gaude 
herritarrak prest daudela 
lan egiteko, herria 
euskaldundu dadin”
Beñat Alzaga, AEK-ko 
ordezkaria

“Guztiz beharrezkoa den 
zerbitzu edo prozesu bat 

dela argi dugu”
Dornaku Lanz, BDS 

KOOPeko ordezkaria

https://irunero.eus/aek-k-paperik-gabeko-pertsonen-hizkuntza-ikasteko-eskubidea-aldarrikatu-du/
https://irunero.eus/hizkuntza-tituluetatik-harago-ere-euskara-ikastea-posible-delako/
http://euskara
https://bdskoop.eus/doakotasunerantz-herritarron-beka/

5. ANIZTASUNAREN GALA/FESTA 
OIASSO MUSEOAN

Termefora jaiak, grezieraz Thesmophoria jaiak, Grezia klasikoan egiten ziren ospakizun erlijioso 
garrantzitsuenetarikoak ziren. Demeter jainkosaren omenez ospatzen ziren. Jainkosa hori 

nekazaritzaren eta hazien zaindaria zen, eta beraz, bizi-iraupenari lotzen zitzaion. 

Urrian antolatzen zituzten, uztak jaso eta hurrengo landaketa 
egin aurretik. Oso festa bereziak ziren, emakumeen jaiak 
zirelako nagusiki, eta bertan gizonek ezin izaten zuten parte 
hartu. Demeterren ohorezko jai haiek hiru egun irauten zuten, 
eta Grezia osoan barrena ospatzen ziren. Imajina dezakegun 
bezala, festa horietan gogotik jan eta edaten zen, baina horrez 
gain, sekretupeko errituak ere egiten ziren. Nork ez luke nahi 
izango zirrikitu batetik festa haiek nolakoak ziren ikusi? 
Ziurrenik giroa gaur egun gure inguruan ospatzen diren jaien 
antzekoa izango zen… Auskalo!

Erromatarren munduan ere bazegoen Demeter jainkosaren 
parekoa: Zeres. Hortik dator “zereal” hitza, haren izenetik, bera 
ere nekazaritzaren jainkosa baitzen. Zeresen omenez Zerealiak 
ospatzen ziren, apirilaren 12tik 19ra, udaberriko landa-lanen 
garaiarekin bat eginez. Antzerkiak eta zirkuko ikuskizunak 
egiten ziren, baita zaldi lasterketak, prozesioak eta bestelako 
zeremoniak ere; esaterako, lehen uzta Zeresen tenplura 
eramaten zen. Baina bada festa hauen pasarte bitxi bat ere: 
Ovidioren arabera, azerien isatsetan zuzi txikiak lotzen zituzten, 
eta Zirku Nagusiko hondarretan askatzen zituzten animaliak. 
Zergatik? Ovidioren kontakizun mitikoan, ume batek oilaskoak 
lapurtzen ari zen azeri bat harrapatu, eta haserretuta isatsean 
su eman omen zion. Ez zuen, ordea, aurreikusi animalia ihes 
egin eta landara joango zenik, eta batez ere, Zeresen omenezko 
uzta guztiak erreko zituenik. Egia ote? Batek daki! Baina beti da 
erakargarria gaur egungo festen jatorria ezagutzea, nahiz eta, 
egia esan, musika jotzen hasten denean inork gutxik galdetzen 
duen zergatik ospatzen den festa.

Bidasoalde honetan festa ugari ospatzen dira, giro ezin hobean 
gainera, haietako batzuetan sortu ziren liskarrek, oraindik 
ere pil-pilean jarraitzen badute ere. Seguru asko, urte batzuk 
barru gure gaur egungo jaiei buruzko ikerketak egiterakoan ez 
dute beti ondo ulertuko zergatik piztu ziren eztabaidak, edo 
seguruenik ahaztuta egongo dira. Baina guk Thesmophoria 
jaiak bezalaxe urrian oso festa berezia ospatuko dugu Oiasso 
Museoan: Aniztasunaren Gala. Ekitaldi bat da, bai; jaialdi bat ere 
bai; baina, batez ere, festa handi bat: aniztasunaren festa edo 
aniztasunetik sortutako festa. Aurten gainera bosgarren edizioa 
ospatuko dugu. Bost jaialdi jada!

Urriaren 17an izango da Oiasso Museoan; hurrengo egunean, 
hilaren 18an, Tolosako Topicen; eta igandean, 19an, Chillida 
Lekun, paraje ezin hobean! Urteak igaro ahala familia handi 
honek gora egin du, eta aurten sona handiko antzerki jaialdietan 
sari ugari eskuratu duen Ezezagunok antzerki taldea izango 
da gurekin. Halaber, Uikan dantza taldeak bere arte garaikidea 
erakutsiko du, eta telebistan ezagun bihurtu diren Verdini 
dantza taldeko kideak ere Chillida Lekura etorriko dira, beren 

azken koreografiekin. Eta zer esan Simon Ezquiagaren martxaz? 
Jendea dantzan jartzeko ahalmen ikaragarria du. Horrez gain, 
Jakes Txapartegi piano-jotzaile bikaina ere izango dugu, bere 
irakasle eta maisu Esther Barandiaran lagun duela. Aurkezlea, 
berriz, Emma Larreta izango da: dibertigarria eta hurbila, baina 
baita ausarta eta konprometitua ere, indarkeria matxistaren 
aurkako aldarria bere egiten duena eta bere errealitatetik 
kontzientziak pizten dituen emakume ausarta. Eta nola ez, 
musika guztia gidatuko duen Iñaki Salvador, artista handi hauei 
guztiei handiago izaten laguntzen dien maisua.

Aurten gainera, Agisas elkarteari esker, ipuin kontaketa egingo 
duen gor talde baten antzezpena izango dugu. Eta kolektibo 
horretako kideek ekitaldia jarraitu ahal izateko interprete bat 
ere egongo da. Ongi etorria eman eta euren lana ezagutzeko 
gogo bizia dugu.

Festa honi esker, aniztasunaren eredu diren artistak ezagutzeko 
aukera izango dugu; gizarteak ezartzen dituen mugak 
gainditzen dituzten sortzaileak, artearen bidez askatasun 
handiagoa lortzen dutenak. Bost urtean sendotutako familia 
hau hazten doa, eta, batez ere, bere lana gero eta jende 
gehiagorengana iristen ari da.

Bidasoaldean eta Oiasso Museoan festa gehiago izango dira, 
baina hau berezia da. Zabaldu nahi dugu, batez ere aipatutako 
guztien gaitasunak ezagutzera emateko. 

Aniztasunaren Gala ez da soilik jaialdi bat: gure arteko 
desberdintasunak ospatuz, guztion artean etorkizun partekatu 
eta oparoago bat eraikitzeko festa da.

Ez ahaztu! Aniztasunaren Gala.
Urriaren 17an, arratsaldeko 19:00etan, Oiasso Museoan. 
Ekarri beharrekoa: ondo pasatzeko eta gozatzeko gogoa.

KABIGORRIK AGENDA 
HITZORDUZ LEPO DAKAR UDAKO 

ETENALDIAREN OSTEAN
Kabigorri Bidasoaldeko Ateneoa Irungo Udalak bultzatutako Kalean Bai programara 

atxikitako elkarteetako bat da. Udako etenaldiaren ostean, kultur proiektu honek 
bere ohiko erritmoa berreskuratu du. Dagoeneko, urrian zehar eta azarora bitarte 

antolatutako ekitaldien berri eman dute. Dena den, Kabigorriren webgunean eta sare 
sozialetan Irungo Peña kaleko 1. zenbakian antolatutako guztiaren berri ematen dute. 

Urriaren 2an, ostegunean, arratsaldeko 19:00etan liburuak eta 
musika izeneko ekitaldi bat egingo da. Hitzaldi-ikuskizun honek 
liburuen historia aztertuko du, duela 6.000 urteko jatorritik hasi 
eta gaur egungo artista liburuetaraino. Luis Barriosek emango 
du hitzaldia eta Mario Telentik pianoarekin lagunduko dio 
zuzenean. 

Biharamunean, urriaren 3an, ostiralean, Bobbi Relacek 
kontzertu bat emango du 20:00etan. Mendaroko Gararock 
Jaialdiaren eta Katapulta Tour Gipuzkoa 2025 programaren 
barruan. Bobbi Relacen musika estiloa delikatua da, folk, blues, 
pop, rock heterodoxo eta elementu psikodelikoak nahasten 
ditu. Barakaldon jaiotako ilustratzaile eta diseinatzaile grafikoa 
ere bada, eta 90eko hamarkadatik dabil musikaren munduan. 
Kontzertuan, Bobbi Relac bere bandarekin batera arituko da: 
Sergio Patxuko (perkusioa eta koruak), Javier Vallejo (bateria eta 
koruak) eta Jorge Murci (baxua eta koruak) lagun dituela.

Intujai Teatro konpainiaren “Zero-Zero, 0’0 un número 
redondo?” antzezlana Kabigorri ateneora helduko da 2025eko 
urriaren 18an, arratsaldeko 19:30ean. Sorkuntza eszeniko 
honek, clown lengoaia erabiliz, bi pertsonaia zoro eta ezberdin 
aurkezten ditu, bi zero: Txontxa eta Pelotxa. Beren ezaugarri 
fisiko eta nortasun desberdinak izanik, zenbaki borobil 
perfektua osatzea dute helburu. May Gorostiagak sortutako 
eszenografia berezia ere ikusgai izango da obran. 50 minutu 
inguruko iraupena duen ikuskizun hau Ilargi Corchero, Idurre 
Puertas eta May Gorostiaga aktore, zuzendari eta gidoilari 
taldeak sortu eta ekoitzi du.

Azaroan sartuta, Orlis Pinedak, “kañautore kubatar-vallekano” 
gisa ezaguna denak, kontzertua eskainiko du Kabigorrin 
2025eko azaroaren 8an, larunbatean arratsaldeko 19:30ean. 
Guantanamon jaiotako artista honek Kubako musikaren, rumba 
flamenkoaren, samba, pop, hip hop eta reggae-aren nahasketa 

egiten du. Madrilen bizi da 1997tik, eta mundu osoan zehar 
kontzertuak eman ditu. Hainbat artistarekin aritu izan da 
lankidetzan,  Luis E. Aute edo Eliades Ochoarekin, adibidez. Bere 
musikak, “Ponle corazón” abestiarekin frogatzen den bezala, 
blokeoaren aurkako mezuak eta Kubako egoerari buruzko 
jarrerak ditu.

Azaroaren 22an, larunbatean, Laura Samek (Laura Soto 
Sobejano), Totanan jaiotako artistak, ahozko poesia errezitaldia 
eskainiko du Kabigorrin, 2025eko azaroaren 22an. Poesiaren 
eta musika-kolaborazioen munduan murgilduta dago, eta bere 
lanetan gai sozialak jorratzen ditu, ustelkeria, arrazakeria, 
pobrezia eta osasun mentala, adibidez. “Spoken Word Bilbao” 
topaketaren sortzailea ere bada, eta nazioarteko hainbat 
agertokitan aritu da. “Incendiaria” eta “Géiser” izeneko bi 
poema-liburu argitaratu ditu, eta beste artista batzuekin lan 
egin du, hala nola, Kase.O eta Nacho Vegasekin.

https://www.oiasso.com/eu/
https://irunero.eus/musikarekin-eta-antzerkiarekin-hasiko-dituzte-gabonak-oiasso-museoan/
https://irunero.eus/uikan-dantza-inklusioaren-gainetik-aniztasuna-bultzatzen-duen-proiektua/
https://irunero.eus/oiasso-museoa-aniztasun-galaren-agertokia-izango-da-urriaren-11n/
https://www.kabigorri.org/index.php/eu/
https://www.irun.org/eu/euskara/euskaraz-bizi/kirola-aisia-eta-kultura/kalean-bai
https://irunero.eus/50-hitzordu-inguruk-osatuko-dute-irungo-udazkeneko-kultur-agenda/

IRUNEN SORMEN UNIBERTSO BERRI 
BAT JAIO DA UKKE ELKARTEAREN 

SORRERARI ESKER
UKKE siglen atzean hiriko sortzaile guztiak biltzeko sortu den elkartearen izena 

ezkutatzen da: Unibertso Kreatiboa Kultur Elkartea. 51 kide batu dira dagoeneko orain 
dela urtebete abiatutako egitasmo honetara. Gainera, lehen urteurrenera iritsi aurretik, 

beren helburu nagusia lortu dute jada: tokiko sortzaileak konektatzea eta sinergiak 
sortzea. Elkarteko kide diren Vicent Martí elkarteko lehendakariak, Itziar Sistiaga 

idazle eta ordezkariak eta Joseba Olaskoaga eta Bixen Vergara argazkilariek  UKKEren 
martxan jartzea azaldu dute. 

Nola piztu zen elkarte hau sortzeko ideia? 
Itziar: Duela urte bat Vicent, Iñigo eta hirurok hizketan 
hasi ginen hainbat sortzaile ezagutu arren, ez genekielako 
zehazki zer egiten zuten; bakoitza bere proiektu pertsonaletan 
zentratuta baitago. Beraz, ingurukoak zertan dabiltzan jakin 
nahi genuen. Bestetik, gauzak egin eta sortu ahal izateko 
espazioetarako sarbidea falta zitzaigula ikusi genuen, 
norbanako gisa, elkarterik gabe, horiek erreserbatzea ezinezkoa 
baita. Beraz, gure artean elkartuz, espazioak eta aukerak 
zabaltzen zirela ikusi genuen. Joan den urteko urriko amaieran 
bi bilera egin genituen. Ezagutzen genituen sortzaileen artean 
deialdia zabaldu eta, gure sorpresarako, 100 bat pertsona inguru 
gerturatu ziren, diziplina guztietakoak eta hor konturatu ginen 
bazegoela interesa. 

Elkarteari Unibertso Kreatiboa Kultur Elkartea, UKKE, izena 
jartzea erabaki duzue. 
Vicent: Unibertso kreatiboa izena jartzearen ideia kulturaren 
hainbat alderdi bateratzen saiatu ginela islatzeko zen. Gure 
ustez, 60.000 biztanle dituen hiri honek, Irunek, alegia, kultur 
sare oso indartsua du, jende asko ari baita gauza asko egiten. 
Unibertso hori guztia batu nahi izan dugu elkartearen izenaren 
barnean. 

Hori baita proiektuaren 
aberastasun nagusia: 
diziplina desberdinetako 
sortzaileentzako elkargunea 
izatea. 
Itziar: Gauza guztiz 
ezberdinak egin arren, 
erronkak berdinak dira. 
Bakoitzak bere proiektuarekin 

bide bat egiten duen arren, arazoak berdinak dira guztientzat: 
non egin, noren laguntzarekin edo nola hazi. Egunero aurkitzen 
ditugun arazoak dira gainera. Gure artean sinergiak sortzea 
asko gustatzen zaigun zerbait da, elkar lagunduz gauza berriak 
egiteko. Pozik gaude, soilik urte bat pasa den arren, emaitzak 
ikusten hasi garelako. 

Hau da, hirian zegoen behar bati erantzuteko sortu da zuen 
elkartea, ezta?
Joseba: Lehenengo bileretan jada 100 pertsona elkartu zirenean, 
benetan behar hori zegoela baieztatu genuen. Bakoitza gure 
etxean gauzak egiten ari ginen eta, elkar ezagutu arren, ez 
ginen gauzak egiteko elkartzen. Beraz, elkarteak sinergia horiek 

sortzeko eta elkarlanean hasteko aukera eman zigun. 

Elkarteak erakusten du Irun talentu handiko lekua dela, izan 
ere, zenbat kide zarete jada?
Bixen: Gaur egun 45 eta 50 kideren inguruan gabiltza. 
Barnean diziplina ezberdinetako jendea gaude: aktoreak, 
idazleak, argazkilariak, magoak, etab. Niri interesa sortu 
zidana elkartzeari esker norberaren lana hobeto egiteko 
edo ezagutarazteko aukera izan zen. Izan ere, elkartasun 
sentimendu horrek indarrak ematen dizkizu aurrera jarraitzeko.  

Hori da. Batasunak indar handiagoa ematen dizue, ezta?
Itziar: Sortzaile bizitza oso bizitza bakartia da. Besteekin 
elkartzen zarenean ikusten duzu ez zaudela hain bakarrik eta 
badaudela beste bide batzuk. Gauzak laguntzarekin errazago 
egiten baitira. 

Zein baldintza bete behar dituzte elkartera batu nahi diren 
kide berriek?
Vicent: nahikoa da gure unibertso kreatibora batzeko nahi hori 
izatea. Ni bezalako pertsonak ez gara artistak eta sormenaren 
unibertsoaren barruan gaude, baina egiten dakigunarekin 
laguntzeko prest gaude. Zerbaitetan lagun dezakeen oro ongi 
etorria da, betiere beste pertsona batzuei beren artea irakasten 
lagundu badiezaieke edo artea partekatzen lagundu badiezaieke. 
Horregatik, etorri eta gure familiarekin bat egin nahi izatea da 
egin beharreko gauza bakarra. 
Itziar: Izena emateko, elkartearen webgunean sartu eta bertan 
zure datuak uztearekin nahikoa da. Urteko kuota nahiko 
sinbolikoa da, 50€ dira soilik. Beraz, nahikoa da hori egitea. 

Eta elkartearen barnean berriz, nola antolatzen zarete?
Joseba: Hilabetean behin bilera egiten dugu, igande goizetan 
izaten da, ordutegi aldetik munduko “ordurik onenean”, alegia. 
Bertan hilabetean zehar egindakoak eta sortutako proposamen 
berriak errepasatzen dira. Hortik aurrera, antolatu beharrekoak 
prestatzen hasten gara. Esaterako, iaz liburu azoka bat antolatu 
zen Dunboan eta hori antolatzeko  lantalde bat sortu zen. 

Nolako ekitaldiak antolatu dituzue orain arte?
Itziar: Antton Anuncibayren marrazki erakusketa bat egin 
genuen eta 400 pertsona baino gehiago etorri ziren. Dunboan 
berriz, Liburu Azoka antolatu genuen. Horretaz gain, liburu 
aurkezpenak, hitzaldiak eta hainbat ekitaldi egin dira, Sagarfest 

adibidez. Hain zuzen ere, 
horregatik pozik gaude 
ematen ari garen pausuek 
emaitzak ematen dituztela 
ikusten dugulako. Gainera, 
pentsatu behar dugu ez 
garela gauza hauek egiten 
profesionalak eta asko 
gainera, elkarte baten parte garen lehen aldia da. Nahigabe 
gauza batzuetan hanka sartuko dugu, baina gure helburu 
nagusia kultura lehen lerroan jartzea da. Bidasoaldean magma 
kreatibo handia dago eta guk hor egon nahi dugu. 

Zeintzuk izango dira zuen hurrengo ekitaldiak?
Joseba: Ni adibidez, argazkilari bezala, erakusketa bat 
prestatzen ari naiz, baina elkartean prestaketak antolatzen ari 
gara oraindik. Oihana Recaldek ere Sagarfest ekitaldiaren edizio 
berri bat antolatzeko asmoa du. 
Bixen: Liburu aurkezpenen bat egiteko ideia ere badago. Nik ere 
badaukat prestatuta beste argazki erakusketa bat eta nola egin 
dezakegun ikusi behar dugu.  
Itziar: Oso polita da iaz gehienak ez ginelako gure artean 
ezagutzen. Urtebete geroago, elkarrekin planak egiten ditugu 
eta gure artean hainbat kolaborazio sortu dira. Orain behintzat 
badakigu zertan ari diren lanean gure ingurukoak. Gainera, 
elkarteko gainontzeko kideen babesa sentitzen dugu. Beraz, jada 
elkartearen helburu nagusia lortu dugula esan dezakegu: zerbait 
polita sortzea mundu honetan bakarrik ez gaudela sentitzeko.

Elkartearen izenak ondo islatzen du sormena zuen ezaugarri 
nagusietako bat dela. Zeintzuk dira buruan dituzuen hurrengo 
erronkak?
Vicent: Gauza handietan pentsa dezakegu. Egia esan, guk nahi 
duguna da antolatzen dugun guztiak tokiko talentua sustatzeko 
eta maila gorenera eramateko balio izatea. Irun Zuzenean 
jaialdiaren bidez, hemengo taldeak talde ospetsuagoen telonero 
edo aurreko talde izatea lortzen ari dira. Ildo horretan, honako 
hau litzateke hurrengoa: haiekin jo nahi duten beste talde 
batzuk egotea, edo gure aktoreekin edo argazkiekin elkarlanean 
aritzeko eskatzea, adibidez. Gure helburua beti izango da 
Irunen dagoen talentua eta 0 Kilometroko sormena sustatzea, 
horrelako asko dago eta. 

“Gure artean sinergiak 
sortzea asko gustatzen 
zaigun zerbait da, elkar 
lagunduz gauza berriak 
egiteko”
Itziar Sistiaga, UKKEko 
ordezkaria eta idazlea

“Gure helburua beti 
izango da Irunen 

dagoen talentua eta 0 
Kilometroko sormena 

sustatzea, horrelako asko 
dago eta”

Vicent Martí, UKKEko 
lehendakaria ↑ Argazkiaren egilea: Joseba Olaskoaga, Baxerri.

Argazkiaren egilea: Joseba Olaskoaga, Baxerri. →

https://ukke.org/eu/
https://irunero.eus/cbako-kultura-eta-sorkuntza-zentro-berria-inauguratu-dute-gaur/
https://irunero.eus/patxi-perez-aktorea-orain-egiten-ari-naizenaren-bidetik-jarraitzea-gustatuko-litzaidake/
https://irunero.eus/ii-bidasotarren-liburu-azoka-egingo-da-maiatzaren-11n-dunboako-auzo-elkartean/

“Los Muñecos de la Tarta” ezkongaien azoka ezkontza 
antolatzen ari diren bikoteentzako ezinbesteko hitzordu 
bihurtu da. Aurtengo azoka urriaren 18an eta 19an egingo 
da, ohiko doako sarrerarekin. Ezkongaien azokaren 9. 
edizioak berritasun garrantzitsua dakar: Ficobako hall-
ean egin ordez, erakustazokaren 1. pabiloian egingo da. 
Fernando Vergara Estudio Gover-eko argazkilariak eta 
azokaren antolatzaileak formatu aldaketaren arrazoiak 
azaldu ditu. 

URRIAREN 18AN ETA 19AN

FICOBAKO 1. PABILOIAN

SARRERA ETA APARKALEKUA DOAN

Aurtengoa azokaren 9. edizioa izango da. Honezkero ekitaldi 
finko bihurtu dela esango zenuke beraz?
Bada, bai, pandemia bat eta guzti gainditu dugu eta hemen 
jarraitzen dugu. Erakusketari gehienek urtero errepikatzen dute 
eta hori da jarraitzera bultzatzen gaituena.

Aurten aldaketa handia dakar azokak; hallean egin ordez, 
Ficobako pabiloi batean egingo da eta. Zergatik hartu da 
erabaki hori?
Iaz ozta-ozta izan genuen erakusketari guztiak sartzeko 
espazioa. Ficobarekin hitz egin ostean, hallean egin beharrean, 
azoka 1. pabiloira eramatea proposatu ziguten. Lehen azoka 
bi zatitan banatuta geneukan, hall-ean eta lehen solairuan. 
Inoiz ez da arazo bat izan, baina aitortu behar da pabiloira 
joanda erakusketari guztiak elkarrekin egongo garela, espazio 
zabalagoekin eta azoka gisa hazten jarraitzeko aukerekin. 

Eskala handiagoko azoka bat, betiere bisitariarekiko 
hurbiltasuna galdu gabe.
Azokaren filosofia ez da aldatzen, ez dugu 80 erakusketariz 
osatutako azoka izan nahi. Bisitatzen gaituzten bikoteek beren 
ezkontza estutasunik gabe antolatzeko behar duten guztia 
izatea nahi dugu. Beti esaten dugu familia txiki bat garela, eta 
denon artean saiatzen gara bikoteak ahalik eta erosoen egon 
daitezen.

Zeintzuk izango dira 2025eko “Los Muñecos de la Tarta” 
azokaren datak eta ordutegiak?
Aurreko urteetako ordutegiei eutsiko diegu: larunbatean eta 
igandean 11:00etatik 14:00etara eta 16:00etatik 20:00etara. 

Aurten azoka urriaren 18an 
eta 19an egingo da. Gainera, 
aurreko edizioetan bezala, 
azokarako sarrera eta 

Ficobako aparkalekua guztiz doakoak izango dira. 

Horrelako ekitaldi handi baten prestaketa denbora askorekin 
egin beharko da. Noiz hasten zarete antolaketa lanetan?
Edozein ekitaldi bezala, asko kostatzen da ezkongaien azoka 
bat antolatzea, eskaintza osatzeko enpresa erakusketariak 
bilatu behar dituzu urtero, Ficobarekin koordinatu, publizitate 
kanpainak prestatu, sare sozialak, etab. Neketsua da, baina 
azoka amaitzen denean beti da atsegina, dena bikain atera dela 
ikusterakoan.

Azoka hau oso lagungarria izango da bikote ezkongaientzat, 
izan ere agian egun handiaren prestaketetan galduta ibiliko 
baitira eta, ezta?
Orokorrean, ezkongaiak bizitzan behin bakarrik ezkontzen 
dira. Ez da gauza bera ezkontza batera gonbidatu gisa joatea 
edo ezkontza antolatzen duen bikotearen parte izatea. Azoka 
gune ezin hobea da egoera horretan dauden ezkongaiei 
erakusketariek aholkuak eman diezazkieten. Izan ere, azoka 
osatzen dugunok esperientzia handia dugu, bakoitzak bere 
sektorean, eta ezkongaiek jaso dezaketen laguntza izugarria da. 
Kezka asko argitzen ditugu azokara bisita egitearekin soilik.

Azokaren funtzionamendu onaren seinale da erakusketari 
askok urtero errepikatzen dutela. 
Hain zuzen ere, baita enpresa berriek ere, azoka amaitu bezain 
laster, hurrengo edizioan izango direla baieztatu nahi digute. 
Normalean, urtero 18 erakusketari inguru izaten dira, eta 5 edo 
6 aldatzen joaten dira. Azkenean, erakusketarien artean ere 
laguntasuna sortu da, giro hau zoragarria da eta haiekin lan 
egitea are gehiago.

Zein sektore edo erakusketarik hartuko dute parte aurtengo 
azokan?
Hauek izango ditugu: 
argazkilariak, bideografoak, 
bidaia agentziak, emaztegai 
soinekoak, senargai jantziak, 
DJ-ak, makillajea eta ile 

apainketa, dekorazioa, artisau oinetakoak, animazioa, food 
truck-ak, bitxi dendak, etab. Hau da, zure ezkontza antolatzeko 
behar duzun ia guztia.

Bisitariei dagokienez, erakartzen al duzue jendea Irundik 
haratago?
Zati handi bat Donostialdetik etortzen da, jakina, baina 
Gipuzkoako barnealdetik, Nafarroatik, Gasteiztik eta Bilbotik 
ere etortzen zaizkigu bisitan, Iparraldetik etortzen zaizkigun 
bikoteak ahaztu gabe.

Aurten ere Ficobara joan aurretik hitzordua hartzeko aukera 
eskainiko duzue. Zertarako?
Bai, azokara sartzeko modu errazena da, bisitarientzako 
sarrera doakoa bada ere, azokaren atarian informazio pixka bat 
eskatzen diegu. Beraz, Ficobara iritsi aurretik  online betetzen 
baduzu, atean zure izena eman eta zuzenean sartu ahalko zara; 
online erregistratu ez bazara, datu gutxi batzuk eman beharko 
dizkiezu atariko langileei eta segituan sartzeko prest egongo 
zara. 

Gainera, azokaren publiko objektiboa oso berezia da, hau 
da, norberak ezkontza bat ez duelako ez egunero ez urtero 
antolatzen.
Halako azoka bateko bezero potentzialak, gehienak, iraungitze 
data duten bezeroak dira, behin bakarrik ezkontzen direnez ez 
dira berriro ezkontzeaz interesatzen. Zorionez, urtero jende 
asko ezkontzen da.

Ezkontzak gero eta denbora gehiagoz prestatzen dira? 
Denetarik dago: 2 urteko aurrerapenarekin prestatzen dutenak 
eta 2-3 hilabeterekin prestatzen dutenak. Guk beti gomendatzen 
dugu gauzak garaiz egitea; horrela, ez dute estutasunik 
sentituko denboragatik, eta ezkontza antolatzea ez da estres 
bihurtuko.

Etorkizunera begira, zeintzuk izango dira azokaren erronkak?
Gure helburua beti da ahalik eta sektore ezberdin gehien 
ekartzea, bikoteentzat eskaintza ugari izan dadin. Hori da 
gehien kostatzen dena, lan handia da eta.  

“Bisitatzen gaituzten 
bikoteek beren ezkontza 
estutasunik gabe 
antolatzeko behar duten 
guztia izatea nahi dugu”

“Erakusketari gehienek 
urtero errepikatzen dute 

eta hori da jarraitzera 
bultzatzen gaituena”

Argazkiaren egilea: Estudio Gover.→

↑ Argazkiaren egilea: Estudio Gover.

“LOS MUÑECOS DE LA TARTA” EZKONGAI 
AZOKAK FICOBAKO PABILOIRA SALTO 
EGINGO DU URRIAREN 18AN ETA 19AN

https://www.losmunecosdelatarta.es/
https://irunero.eus/12036-2/
https://irunero.eus/los-munecos-de-la-tarta-ezkongaien-azokan-erakusketari-gisa-izena-emateko-epea-zabalik-dago/
https://txingudionline.com/feria-de-novios-los-munecos-de-la-tarta-2024/

CBA KULTURA ETA SORKUNTZA 
ZENTROA SORTU DA, KULTURA IRUNEN 

BIHOTZETIK HAUSPOTZEKO GUNEA 

Irunek inflexio-puntu garrantzitsu bat bizi izan du kulturaren arloan, Carlos Blanco 
Aguinaga (CBA) Kultura eta Sorkuntza Zentro berriaren inaugurazioarekin. Luzaroan 

agindutako proiektu hau errealitate bihurtu da, hiriaren eta inguruaren eskaintza 
artistikoa eta sortzailea indartzeko erronkarekin. 

Hiriko espazio berri honen inaugurazioan argi geratu zenez, 
CBAk ez du soilik eraikin berri bat izan nahi; kultura eta 
herritarrak lotzeko zubi berri bat da, sorkuntza, pentsamendu 
kritikoa eta aniztasun artistikoa sustatzeko gune bat. 

Espazioa berriak
Zentro berriak egungo CBA liburutegiaren espazioa bikoiztu 
du, guztira 2.400 m² gehiago erantsiz. Hedapen horrek hainbat 
diziplina artistiko hartu ahal izango dituen gune funtzional eta 
modernoak sortzeko aukera eman du. Hiriak eta Gipuzkoako 
Foru Aldundiak bultzaturiko proiektu honek, hainbat arlo 
artistikoren egoitza izateko bokazioa du, Irun kultur esparruan 
ere erreferentziazko hiri bihurtzeko bidean.

CBAren bihotzean, hainbat espazio esanguratsu daude, bakoitza 
funtzio jakin batekin diseinatua. Lehena, Irun Zuzenean Aretoa 
da, 157 lagunentzako eserlekuak edo 385 pertsona zutik egoteko 
lekua eskaintzen du, eta kontzertuak, antzerki lanak, dantza 
emanaldiak eta ikus-entzunezko proiekzioak egiteko aproposa 
da. Programazio egonkor baten bidez, tokiko zein nazioarteko 
musika taldeak erakartzea espero da, askotariko kultura esparru 
dinamikoa sortuz. Gainera, espazioa biltegi, kamerino, komun 
eta beste zerbitzu batzuez osatua dago.   

IrekiART aretoa berriz, hirira irekitako erakusleiho gardena 
izango da.  Erakusketagune berriak sormen berrien eta talentu 
emergentearen plataforma gisa funtzionatuko du. Artearen 
eta jendearen arteko topagune bat izateko helburua du, non 
esperientzia artistikoak bizitzeko aukera izango baita.

Kontenporanea Lantegian (KEOA) Sorkuntza artistikoa eta 
sormen industriak bultzatzeko programak ere beren leku 
propioa izango dute CBA Kultura eta Sorkuntza Zentroaren 
barnean. Proiektu honek artea espazio publikora eramatea 
du helburu, gizartearen eta sorkuntza artistikoaren arteko 
elkarrizketa sustatuz. SoinuLabor eta Ribera proiektuak ere 

jasotzen ditu,  bai eta hainbat 
dirulaguntza ere.  Beraz, 
sorkuntza, hibridazioa, 
partaidetza, berezitasuna, 
esperimentazioa, alderdi 
soziala eta teknika berrien 
erabilera dira protagonistak 
bertan. 

GazteARTEan berriz, Gazteei 
zuzendutako programa 
berezia da, euren interes 
eta ametsetan oinarritutako 

proiektuak garatu ahal izateko. Espazio horrek aholkularitza, 
laguntza eta esperimentaziorako ingurune bat eskaintzen ditu, 
gazteen partaidetza eta sormena bultzatuz. Laburbilduz, gazteei 
zuzeneko arreta emateko zerbitzuak, IGazte eta Konekta, eta 
talentu emergentea eta gizartea eraldatzeko proiektuak aurrera 
eramateko laguntza emango da bertatik. 

Aro berri baten hasiera
Inaugurazio instituzionala irailaren 11n izan zen, Gipuzkoako 
Foru Aldundiko Kultura diputatu Goizane Álvarezek eta Irungo 
alkate Cristina Labordak  hartu zuten hitza bertan. Ekitaldian, 
alkateak CBAren hamargarren urteurrenarekin bat egin duela 
nabarmendu zuen, eta zentro berriak hiriaren garapenerako 
duen garrantzia azpimarratu zuen. Goizane Álvarez Kultur 
diputatuak adierazi du Gipuzkoako Foru Aldundiko Kultura 
Departamentua oso harro dagoela CBA handitzen lagundu 
izanaz, zentro berriak sortzeko, ikasteko eta kulturaz gozatzeko 
aukera gehiago emango baitizkie herritarrei. “Gune berriak 
areto moderno eta moldakorrak ditu, eta, gainera, bertako 
talentuaren balioa nabarmentzen du, eta lurraldeko kultur ehuna 
sendotzen”. Cristina Laborda alkateak berriz, gune berri honen 
sorrerak kultur munduan erreferentziazko hiria bilakatzeko duen 
garrantzia azaldu du. “Argi eta garbi dugu: Irungo espazioak 
elkarrekin harremanetan egon daitezen ez ezik, gelditzera eta 
haietaz gozatzera gonbida gaitzaten nahi dugu”.

Jendeak zentro berria ezagutzeko aukera izan zuen irailaren 
11tik 13ra bitartean antolaturiko irekiera programazio bereziari 
esker. Egun horietan, hainbat jarduera egin ziren, hala nola Jon 
Benet, Jonbismo, irundar artistaren erakusketa bat, Janus Lester 
musikariarekin solasaldia, zuzenean grabatutako podcast-
ak, Patxi Pérez eta Itziar Sistiagak gidatutako familientzako 
antzerki tailerra, Taupa familientzako musika,  bisita gidatuak, 
Dantza Hirian jaialdiko emanaldiak, eta Diego San José eta Mikel 
Pagadi komikoen parte-hartzea, tailerrak, eta Irune Muguruza 
eta Iñigo Jiménezen DJ saioa, besteak beste. Laburbilduz, 
zuzeneko musika, zinema, industria sortzailea, bitartekaritza, 
arte eszenikoak eta arte erakusketak izan dira lehen hiru egun 
horietako protagonistak. Izan ere, Irungo Udalak, Kultura 
arloaren bitartez, gune berri honen ardatz eta adierazpen 
artistikoak izango direnak erakutsi nahi izan dizkie herritarrei.

Kultur espazio berriaren 
irekierako jarduerak bukatu 
diren arren, hiriko agintariek 
ziurtatu dute zentroak egutegi 
oparoa izaten jarraituko 
duela datozen hilabeteetan 
ere. Urritik aurrera, musika, 
erakusketak eta beste 
hainbat ekitaldi eskainiko 
dira. Adibidez, Belako, Los 
Punsetes  eta Tulsa izango ditugu gurekin, eta Ariel Rot eta 
Bebe artisten kontzertuak ere nabarmentzen dira. Horrez 
gain, “Reencuentro” (Jon Benet), “Relatos del Nuevo Hogar” 
(Arkameyers), “Evolución desde la imperfección: Arte, Realidad 
Virtual Y Neurociencia” (Silvia Sánchez) eta “Urak darama” 
(Miren Tirapu eta Ainhoa Resano) erakusketak ere egongo dira 
ikusgai.

Kulturarentzako topagune
CBAren helburua argia da: sortzaileen, instituzioen eta 
publikoaren arteko elkarlana bultzatzea. Irunek, bere mugaz 
gaindiko posizio geografikoari esker, bere kultura eskaintza 
handitu eta zabaldu nahi du, eskualdeko, Euskadiko eta 
nazioarteko kultura ekoizpena sustatuz. Zentro berriak, gainera, 
komunitate partaidetzaren aldeko apustu irmoa egin du, eta 
hainbat kolektiborekin elkarlanean ari da, kultura partekatutako 
esperientzia kolektibo gisa uler dadin.

Laburbilduz, CBA Irungo etorkizun kulturalaren sinboloa 
da. Hainbat diziplina artistikoen egoitza gisa, espazio honek 
hiriaren kultur dinamismoa sustatu eta hiritarrei esperientzia 
berriak eskainiko dizkie. Hau da, aukera paregabea Irunek 
kultura mapan duen garrantzia areagotzeko, eta Euskadiko zein 
mugaz gaindiko kulturaren erdigune bihurtzeko, horretako 
baliabideak eta aukerak eskainiz gero, noski.

“Argi eta garbi dugu: 
Irungo espazioak 
elkarrekin harremanetan 
egon daitezen ez ezik 
gelditzera eta haietaz 
gozatzera gonbida 
gaitzaten nahi dugu”
Cristina Laborda, Irungo 
Alkatea

“Gune berriak 
areto moderno eta 
moldakorrak ditu, 

eta, gainera, bertako 
talentuaren balioa 

nabarmentzen du, eta 
lurraldeko kultur ehuna 

sendotzen”
Goizane Álvarez, 

Gipuzkoako Foru 
Aldundiko Kultura 

diputatua

https://irunero.eus/cbako-kultura-eta-sorkuntza-zentro-berria-inauguratu-dute-gaur/
https://www.irun.org/eu/kultura-eta-aisia/cba-kultura-eta-sorkuntza-zentroa
https://irunero.eus/bihar-jarriko-da-martxan-artoteka-arte-garaikideko-zerbitzu-berria/
https://irunero.eus/gazteartean-zerbitzuak-cba-kultura-eta-sorkuntza-zentro-berrira-lekualdatu-dira/


ERRESKATE ONTZIAREN ATZEAN 
DAUDEN ESKU SALBATZAILEAK 

Aita Mari erreskate ontzia Itsas Salbamendu Humanitarioa boluntario elkarteak 
kudeatutako erreskate ontzia da. Atun ontzi izandakoa, txatartegian amaitzetik libratu 
eta gaur egun bizitzak salbatzea da bere egiteko nagusia. Dagoeneko 1.500 pertsona 

baino gehiago dira Aita Marik Mediterraneo itsasoaren hondoko atzaparretatik 
salbatutakoak. Eginkizun horretan, itsasontziarekin batera itsasora abiatzen diren 

pertsonak dira benetan barkuaren motorra. Edu Thiam eta Eva Aranguren, Bidasoa 
ibaitik aldendu eta Aita Mariren azken misioaren parte izan dira. 

2017an hasi zen Aita Mariren proiektua boluntarioen, elkarteen 
eta erakunde eta partikularren lanari esker, Mediterraneoan 
itotzen ari ziren pertsonen bizitzak salbatzeko. Edu Thiam Aita 
Mariko zubi marinela eta soroslea eta Eva Aranguren sorosleak 
dira eta itsasontziaren 16. misioaren parte izan dira. Eduk 
esperientzia zabala du, izan ere, Aita Marik orain arte egindako 
16 misioetatik 14tan parte hartu du. Jatorriz Senegaldarra 
den zubi marinelak azaldu duenez, Espainiara iritsi zenean, 
arrantza-ontzi batean lan egin nahi zuen, baina ikasketak 
amaitzerakoan flota guztia beterik zegoen. Paseatzera atera 
eta Aita Mari ontziarekin topo egin zuen: “Bertan zer egiten 
zuten galdetu nuen eta dena azaldu zidaten”, adierazi du 
Eduk. Azaldutakoa gustatu zitzaion eta, azkenean, tripulazioa 
osatzeko onartu zuten. 

Eva Arangurenentzat berriz, ontziaren 16. misioa berarentzat 
estreinakoa izan da. Arangurenek urte asko daramatza muga, 
migrazio eta giza eskubideen inguruan lanean. “Denbora bat 
neraman erreskate ontzi batera joan nahian, baina orain arte ez 
dut aukerarik izan”. Edurekin hitz egin eta sorosle egitea erabaki 
zuen Evak. “Esperientzia hau bizi nahi nuen migratzaileen 
etorrera nola gertatzen den bertatik bertara ikusi nahi nuelako”, 
adierazi du Eva Arangurenek. Izan ere, erreskatatuak izan osteko 
atala aski ongi ezagutzen du orain arteko boluntario lanari esker. 

Itsasora abiatu aurretik
Itsasora misio berri baterako atera aurretik, asko dira lurrean 
lotu beharrekoak. Batetik, izapideekin loturiko zereginak eta, 
bestetik, erreskateen prestaketarekin zerikusia dutenak. Hala 
azaldu du Edu Thiamek: “Abiatu aurretik beti entrenamenduak 
egiten ditugu, tarteka boluntarioen aldaketak edo boluntario 
berriak izaten baitira, eta oso garrantzitsua da bakoitzak 
ondo jakitea zer egin behar duen”. Horrela, erreskateetarako 
protokoloak eguneratuak dituztela ziurtatzen dute. Eva 
Arangurenek bere lehen misioan ikusi ahal izan du zenbat 
gauza prestatu behar diren: “Oso lan astuna da, gauza asko 
izan behar direlako kontuan”. Edu Thiamek gaineratu duenez, 
“abiatu aurreko ikuskapen guztiak egin gabe, ez dute itsasontzia 
ateratzen uzten”.

Itsasora abiatu aurretik misioan zehar bakoitzaren egitekoa 
zein izango den zehazten da. Edu Thiamek aipatu duenez, 
“garrantzitsuena da gure artean koordinazio ona izatea”. 
Esaterako, erreskateak egiteko unean agerian geratzen da hori. 
Izan ere, Aita Marik bi erreskate ontzi ditu, Neska eta Donostia 
izenekoak eta erreskatearen zailtasun mailaren arabera, 
banaka edo batera abiatzen dira uretara. Edu Thiamek azaldu 
duenez “biak batera ateratzen diren kasuetan, itsasontzian 
laguntzeko eskuak falta dira, beraz, koordinazioa ezinbestekoa 
da horrelakoetan”. 

Itsasoaren argi-ilunak
Aita Mariren misio bakoitza ezberdina dela esan beharrik ez 
dago. Guztietan, ordea, gauza bera errepikatzen da: itsasoan 

aurkituko duten egoeraren 
ziurgabetasuna. Edu Thiamen 
hitzetan, “misio batzuetan 
segituan iritsi eta erreskateak 
egiten dituzu, eta beste 
batzuetan aldiz, denbora 
gehiagoz ibili behar zara bila”. 

Aita Mari itsasontzia
Aita Mari 2017. urtean sortutako itsas 

erreskateko proiektua da, Mediterraneo 
erdialdeko egoera zein zen ikusi ostean 

gauzatua. Boluntarioen, elkarteen 
eta erakunde eta partikularren 

lan eskergaren ondorioz, arrantza 
ontzia erreskate ontzi bihurtu zuten, 
Mediterraneo itsasoan itotzen diren 

errefuxiatuak salbatzeko. Aita Mari 
herritar anonimo talde batek, besteak 

beste, gatazketatik, indarkeriatik eta 
gosetik ihesi doazen pertsonei laguntzeko 

egindako ahalegin kolektiboaren istorioa 
da. Itsasontziak Jose Maria Zubiaren izena 

darama. Patroi lanetan ezagun egin zen 
Donostian eta euskal kostalde osoan 
ekaitzetan beste kide batzuei egoera 

zailetan ematen zien laguntzagatik. 
1866ko urtarrilaren 9an hil zen Getariako 

arrantzale batzuk enbata baten erdian 
erreskatatzen saiatu zenean. Aita Mari 

salbamendu ontziak haren omenez du 
izena, Mediterraneo Erdialdeko migrazio 
krisi larriaren aurrean arriskuan dauden 

pertsonak itsasoan itota hiltzea onartzen 
ez duen elkartasun borondateagatik.

Erreskate posibleak identifikatzen laguntzeko aireko laguntza 
jasotzen dute, GKEetako hegazkinen zaintza lanei esker. 
Adibidez, Eduren 14. misioa izan den azken honetan, zerbait 
guztiz ezohikoa gertatu zaie: Menorca inguruan paterak aurkitu 
dituzte. Eva Arangurenek adierazi du azken adibide honek 
itsasoak ezkutatzen duen ziurgabetasuna ondo adierazten 
duela. Kasu honetan, inguruan 5 ontzi galdurik zebiltzanaren 
abisua zuten eta badaezpada erne eta adi jartzea erabaki zuten. 
“Inoiz ez dakizu noiz ikusiko duzun bat-batean itsasoaren 
erdian puntutxo txiki bat, tarteka agertu eta desagertzen dena”. 
Arangurenek azaldu duenez,  ikusi zituzten bost ontzietatik hiru 
erreskatatuak zeuden jada, eta beraz, Aita Marikoek beste biak 
erreskatatu zituzten. 

Azken misioan zorte handia izan dutela adierazi dute Eva eta 
Eduk. “Itsasoa oso lasai genuen eta gainera, erreskatatutako 
pertsonak oso jatorrak izan dira”, aipatu du Evak. Txalupan bi 
senegaldar zeuden, Edurekin hizkuntza partekatzen zutenak 
eta komunikazio lanak asko erraztu ditu horrek. Dena den, 
erreskatatutako pertsonak egarriak jota zeuden eta ur eske hasi 
zitzaizkien ikusi bezain laster. Gainera, txalupako pertsonen 
artean, haurtxo txiki bat ere bazihoan, eta Edu Thiamek adierazi 
duenez, “irudi horiek dira benetan hunkitzen zaituztenak”. 

Erreskatea egiteko, behin 
patera atzemanda, egin 
beharreko hurrengo urratsak 
ere oso garrantzitsuak 
dira. Barkuko kapitaina 
Italiarekin harremanetan 
jarri behar da erreskatea egin 
daitekeela ikusi bezain laster. 

Edu Thiamek informazioa 
lehenbailehen bidaltzearen 
garrantzia azaldu du, lehen 
berarentzat ulertezina 
zena: “erreskatea aurretik 
koordinatu gabe egiten 
baduzu, dena korapilatu 
egiten da eta luzaroan utz 

zaitzakete hor”. Italiarekin partekatu beharreko informazioa 
lortzeko Eva bezalako nabigatzaileek paper garrantzitsua dute, 
kapitainaren begiak izan behar baitira, erreskatatu beharreko 
ontziko egoera zein den uler dezan. “Aita Mari ainguratuta 
geratzen den bitartean, erreskate txaluparekin gerturatu eta 
informazio argi eta zehatza partekatzea da gure zeregina” 
azaldu du Eva Arangurenek.

Ezbaian amaierara arte
Erreskatearekin ordea, misioa ez da guztiz amaitzen, portua 
esleitu eta bertan lehorreratu arte. Edu Thiamen hitzetan, 
lehen denbora gehiago behar izaten zuten portua lortu arte, 
astebete inguru. Orain esleipena azkarragoa bada ere, urrutiago 
dauden portuetara bidaltzen dituzte, bidaien luzapena 
dakarrelarik horrek. Hori dela eta, bidaia luzeagoek Gobernuz 
Kanpoko Erakundeentzat gastuen igoera eragiten dute eta 
ondorioz, asko dira, itsasontzi handiak txikiengatik aldatzen 
ari direnak, erreskateak “errentagarriagoak” izan daitezen. 
Eva Arangurenek berriz, erreskatatuak ahal bezain beste 
informatuta edukitzen saiatzen direla adierazi du, segituan 
hasten baitira nora doazen galdezka. “Portura iristerakoan 
zer aurkituko duten eta nork jasoko dituen azaltzen diegu 
pixkanaka, askotan errealak ez diren beste itxaropen batzuekin 

“Esperientzia hau bizi 
nahi nuen migratzaileen 
etorrera nola gertatzen 
den bertatik bertara 
ikusi nahi nuelako” 
Eva Aranguren, Aita Mari 
ontziko soroslea

“Abiatu aurreko 
ikuskapen guztiak egin 

gabe, ez dute itsasontzia 
ateratzen uzten” 

Edu Thiam, Aita Mari 
ontziko zubi-marinela

“Erreskatea aurretik 
koordinatu gabe egiten 

baduzu, dena korapilatu 
egiten da eta luzaroan 

utz zaitzakete hor” 
Edu Thiam, Aita Mari 

ontziko zubi-marinela

↑ Argazkia: Asier Aldea Esnaola

https://irunero.eus/txirrindiraultza-mobilizazioak-migrazio-politiken-eta-mugen-bortizkeria-salatuko-ditu-igandean/
https://irunero.eus/juanjo-acosta-aita-mari-ontziko-bigarren-ofiziala-portura-iritsi-berritan-oraindik-burua-itsasoaren-beste-muturrean-duzula-sentitzen-duzu/
https://irunero.eus/inigo-bravo-bravo-logistic-enpresako-zuzendari-exekutiboa-oporrak-kamioiarekin-lesboseko-migratzaileei-janaria-eramateko-aprobetxatzea-erabaki-nuen/

datozelako”, adierazi du 
Arangurenek. “Argi dagoena 
da ziurgabetasuna askoz 
okerragoa dela haientzat 
guretzat baino”, erantsi du 
Aita Mariko sorosleak. 

Edu Thiamek azaldu duenez, misio bakoitzak 2 hilabete 
inguruko iraupena izan ohi du, lehen hilabetea prestaketa 
lanetan igarotzen baitute. Hala ere, misioa abiatzeko portuaren 
arabera iraupena ere asko aldatzen dela azaldu du zubi-
marinelak. “Batzuetan, itsasontzia Euskadira itzultzen da, 
eta, beraz, denbora gehiago behar izaten da erreskategunera 
iristeko; besteetan ordea, ontzia Valentzian geratzen da eta 
bertatik 4 egun besterik ez dira behar SAR gunera iristeko. 
Thiamek aipatu duenez, itsasoa oso mugitua dagoenean, 
babesleku bat bilatzen saiatzen dira lasai eta seguruago egoteko, 
hegazkin kolaboratzaileen abisua jaso arte. 

SAR eremuan sartzean egoera aldatzen da. Bertan libiarrek 
atzematen dituzten paterak atzera botatzen dituzte eta. Edu 
Thiamek adierazi duenez, oso frustragarria da ikustea haiek gu 
baino lehenago iritsi direla eta bueltan eramaten dituztela: “oso 
gaizki hartzen duzu, etorkizun hobe bat bilatzeagatik diru asko 
ordaindu duen jendea dela dakizulako”. Beraz, behin erreskatea 
eginda, lurrarekin gardentasun osoz komunikatzeko unea da.

Migraziorako bide segururik gabe
Bizitzak salbatzeak ere bere arriskuak ditu, Eva Arangurenek 
azaldu duenez, akats txikiak garesti ordaindu daitezkeelako. 
Arangurenek azaldu duenez, “erreskate bat egin duzula edo 
gertatzen ari dena ondo azaltzeko gai ez bazara, pertsonen 
trafikoa leporatu diezazukete eta horrek espetxe zigorra dakar”. 
Beraz, gaizki egindakoak isuna edo itsasontziarentzako zigorra 
baino gehiago eragin dezake. “Irregulartasun bat egiten ari 
den pertsona bat bezala markatzen zaituzte, jendea laguntzeko 
asmoz ari zarenean, eta horrek ez luke horrela izan behar”. 

Egoera horrek guztiak agerian uzten du berriro jada jakina dena: 
oraindik ez dagoela bide seguru eta legalik Europako migrazio 
politikaren barruan eta ondorioz, jendea itsasoan itotzen ari 
dela, bizitza duin bat aurkitzeko ametsetan. “Zerbait gertatu 
behar da zure herrialdean bertan bizitzen jarraitzea ezinezkoa 
izan dadin”, azaldu du Eva Arangurenek. Edu Thiam bat dator 
Evarekin eta erantsi du pertsona hauek ez dutela migrazio bide 

hau arinkeriaz hautatzen, 
bizitza jokoan dutela jakin 
badakitelako eta: “arrazoi 
bat edo bestea dela medio, 
beren jatorriko herrialdetik 
ateratzeko beharrean 

aurkitzen dira, bestelako aukerarik gabe”. Beraz, Aita Mariko 
kideak bat datoz migrazio politikak jendea hiltzen ari direla 
adieraztekoan. 

Bidasoa, muga bat gehiago
Mediterraneo itsasoa ez dago etxetik iruditu dezakeen bezain 
urrun. Izan ere, Bidasoa ibaia eta bere ertzak askorentzat 
migrazio bidaia arriskutsu horren parte baitira. Arangurenek 
azaldu duenez, horregatik sortu zuten Harrera Sarea 2018an 
Irunen, erakundeak egiten ari ez ziren lana egiteko eta hirira 
iristen ari ziren pertsonei beharrezko baliabideak emateko. 
“Instituzioek dagokien ardura hartuko balute eta beharrezko 
baliabideak jarriko balituzkete ez litzateke erreskate ontzirik 
edo GKErik beharko”, adierazi du Eva Arangurenek. 

Beste aldera begiratzerik ez
16. misioa amaituta, Aita Mariko taldeak buruan du jada 17. 
itsasoratzea. Edu eta Evari, hurrengoetan parte hartzeko 
asmorik ba ote duten galdetuta, Thiamek zera adierazi du: 
“adrenalina eta pozoi nahasketa bat da, beti itzularazten 
zaituena”. Askotan beste lan bat bilatzea pentsatu duela adierazi 
du senegaldarrak, baina ontziratzeko WhatsApp-a jaso bezain 
laster gauzak prestatzen hasten dela aitortu du. “Oso zaila da 
zerbait uztea bihotzean daramazun zerbait denean, batez ere, 
tartean sufritzen ari den jendea baldin badago”, azaldu du Edu 
Thiamek. Berak Iruneraino legearen barruan iristeko zortea 
izan zuela onartzen du. “Legez iristerik izan ez banu, pateran 
etorriko nintzen, ziur nago”, gaineratu du Thiamek. Beraz, 
honetan jarraitzeko arrazoi aski dituela hausnartu ostean, Edu 
Thiamek Aita Marirekin gutxienez misio bat edo bi gehiago 
behintzat geratzen zaizkiola uste du. 

Evak aldiz, Aita Marin bere lehen misioa egin ostean, etorkizuna 
ez du hain argi. “Irungo sarearen parte izatea errazagoa da, 
bertan bizita, etxean egonda lagundu dezakezulako”, azaldu 
du Arangurenek. Itsasora joateak berriz, bestelako ahalegina 
eskatzen du, bi hilabete behar baitira eta hori bizitzako beste 
zereginekin uztartzea ez da hain erraza. “Sakonago pentsatu 
nahi dudan zerbait da, esperientzia gustatu zaidalako eta 
itsasora itzultzea gustatuko litzaidakeelako, kontua da ea nola 
egin dezakedan”. Hortaz, 
erreskate ontziko bi kideek 
onartzen dute krisi honek 
bere alde ilunak izan arren, 
Aita Mariri esker itsasoan 
esperantzaren argia pizturik 
egongo dela, injustizia 
honen aurka egiteko prest 
dagoen jendeak indarrak batu 
bitartean. 

“Argi dagoena da 
ziurgabetasuna askoz 
okerragoa dela haientzat 
guretzat baino” 
Eva Aranguren, Aita Mari 
ontziko soroslea

“Instituzioek dagokien 
ardura hartuko 
balute eta beharrezko 
baliabideak jarriko 
balituzkete ez litzateke 
erreskate ontzirik edo 
GKErik beharko” 
Eva Aranguren, Aita Mari 
ontziko soroslea

 “Legez iristerik izan ez 
banu, pateran etorriko 

nintzen, ziur nago”  
Edu Thiam, Aita Mari 

ontziko zubi-marinela

https://irunero.eus/irungo-harrera-sareak-elkartasunez-erantzun-du-irunen-egindako-pintada-arrazisten-aurka/
https://irunero.eus/bidasoa-ibaiaren-ertza-migratzaileentzako-hilerri-bihurtzearen-aurka-agertu-dira-hiritarrak/

IRUNGO LIBURUTEGIEN 
HISTORIAREN ERREPASO LABURRA 

CBAREN 10. URTEURRENEAN

1. 1843 
Irungo lehen eskola publikoa ireki zen, oraindik analfabetismoa 
oso zabalduta zegoen garaian (% 56,73k ez zekien irakurtzen ez 
idazten 1877an).

2. 1871-1909  
Casino de “La Amistad”-en liburutegia sortu eta “Irún Club”-
arekin fusionatu ostean sendotu zen, goi-burgesiaren kultura 
gotorleku gisa.

3. 1970eko hamarkada 
Udalak Pedro Mourlane Michelena 
idazlearen liburutegiaren zatia 
erosi zuen, gaur egungo Mourlane 
Michelena Funtsaren oinarriak jarriz.

HASIERAKO AITZINDARIAK 
(XIX. MENDEA – 1985)

IKUST-ALAIA GARAIA 
(1985 – 2015)

1. 1985
Udalak Villa Ikust-Alaia erosi eta bertan lehen aldiz udal liburutegia 
eta artxiboa ezarri zituen.

2. 1985-2015 
Funts esanguratsuak bildu ziren: Fondo Antiguo, Mourlane Michelena 
eta Alonso Rodríguez, ikerketa zentro garrantzitsu bihurtuz.

3.2008 ondoren  
Eraikin historikoaren mugak agerian geratu ziren (irisgarritasun eta 
espazio arazoak), eta liburutegia handitzeko beharra azaleratu zen.

XXI. MENDEKO ERALDAKETA 
ETA ARRAKASTA

CBAREN SORRERA 
ETA IREKIERA (2015)

3

4

5

1. 2003-2015 
Herritarren parte-hartze prozesu luze baten ondoren, San Juan 
plaza berritu eta liburutegia lur azpian egitea erabaki zen.

2. 2015ko urriaren 3a 
Carlos Blanco Aguinaga (CBA) Espazio Kulturala ofizialki 
inauguratu zen.

3. Izenaren hautaketa 
Erbestean bizi izan zen intelektual 
irundar ospetsuari omenaldia egin 
zitzaion, hiriaren memoria historikoa 
aitortuz.

1. 2015tik aurrera 
CBA liburutegia ez ezik, kulturgune integrala bihurtu zen, 
gazteentzako zerbitzuak eta KZ Gunea barne hartuz.

2. Sare zabaldua 
Auzoko liburutegiak. CBA ez ezik, Irungo auzoetan liburutegi sarea 
dago: San Miguel, Artia, Belaskoenea, Dunboa, Elizatxo, Ventas eta 
Arbes auzoetan.

3. 2025ean berrikuntzak  
Bi isiltasun kabina instalatu ziren, banakako eta taldeko lanerako, 
lan eta ikasketa behar berriei erantzuteko.

1. 2025
CBAren handitze proiektua; auditorioa eta 2.400 m² gehiago gehitu 
dira.

2. Etorkizuneko ikuspegia 
Ikust-Alaia museora bihurtzea eta CBA handitzea, Irungo kultura 
ardatz berria finkatzeko. 

ERRONKAK ETA ETORKIZUNA

1

2
1. Vicenta Olazabalen etxea, 1860 inguruan eraikia, non Casino 
de “la Amistak” eta Zirkulu Liberal Monarkikoa egon ziren. 
Ezkerrean, San Martzial kalea. (Iturria: Irungo Udal Artxiboa. 
Zk.: 38417)

2. Ikust-Alaia etxea 2001ean, Udal Liburutegiaren eta 
Artxiboaren egoitza garai hartan.(Iturria: Irungo Udal Artxiboa. 
Zk.:43097)

3. CBA liburutegirako sarrera diren eskaileren eraikuntza lanak. 

4. 2025eko liburuaren egunaren harira, CBAaren sarreran jarritako argazki erakusketa. 

5. Ikust-Alaia museo bihurtzeko etorkizuneko proiektua. 

https://irunero.eus/ikust-alaia-erreliate-bihurtzetik-gero-eta-hurbilago/
https://irunero.eus/sagrario-arrizabalaga-artxibozaina-jaien-birsorkuntza-historikorako-dokumentazioa-funtsezkoa-da/
https://irunero.eus/cbako-kultura-eta-sorkuntza-zentro-berria-inauguratu-dute-gaur/

1) 

Proposamen bat dakart 

beldur denak laga 

Piztuko duzu laster 

pozez begirada 

eta ahoa betez 

alaituko zara 

bai bai, asmatu duzu 

errezeta bat da

2) 

Gogoan ondo hartu 

hau da beharrezkoa 

irin, gurin, esnea 

hori jatekoa 

gatza pixka bat eta 

ez ahaztu ondokoa 

egurrezko sardexka 

eta lapikoa

3) 

Pentsatzen hasi zara 

ez da, ez, pastela 

Ohar pare bat doaz 

txarra da bestela 

Eskuak garbitzeko 

har ezazu jela 

Ozen kanta ezazu 

ai ai, bexamela!

4) 

Hartu zazu gurina 

ez utzi aparte 

lapikoan eragin 

zazu maite maite 

uztazu su baxuan 

dena urtu arte 

etzazu utzi erretzen 

txarra bailitzake

5) 

Irina bota baina 

ez dena kakaztu 

kontuz ibili zaitez 

suak ez narrastu 

sardexka baliatuz 

zeroak marraztu 

ore bat lortu arte 

dena ondo nahastu

6) 

Esnearen txanda da 

erantsi zazu arin 

jarri behar adina 

oso edo arin 

gatza pixka bat gehitu 

kasu! erre ez dadin 

gutxi falta da eta 

eragin eragin!

7) 

Bexamela izan ohi da 

maitea umetatik 

askotan jan ohi dugu 

hori ondo dakit 

Ardo botila ireki 

ta topa zugatik 

On egin diezazula 

ta ez horregatik!

BEXAMELA
Doinua: Orioko balea 

Egilea: Maider Ugarte

Gurutzegrama: Asmakizunak

Horizontal 
5- Wright anaiek asmatu zuten, zerua konkistatzeko bidea 
zabalduz. 
6-Edisonek hobetu zuen argia etxeetan jartzeko tresna.

Bertikal 
1- Gorputza gaixotasunen aurka babesteko asmatu zen 
medikuntza-aurkikuntza. 
2- Begiekin ikusten ez dena handitzeko eta ikertzeko tresna. 
3- Gutenbergen asmakizuna, liburuak iraultza handi 
bihurtzea ahalbidetu zuena. 
4- Graham Bellen asmakizuna, urrunetik hitz egiteko aukera 
eman zuena.

6 Hitz: Euskal telesaiak

- Goenkale 
- Goazen 

- Miña 
- Erlauntza 

- Irabazi arte 
- Martin

IRAILA EMOZIOAREN ETA 
FESTAREN SINONIMO DA CASER 

BETHARRAMEN
Caser Bheterramek alaitasunez, musikaz eta emozioz beteriko jaiak bizi izan ditu 
Hondarribian, eta beste urte batez erakutsi du adina ez dela oztopo ospakizunaz 

komunitatean gozatzeko. Guadalupeko Ama Birjinaren omenez antolatutako 
jarduerek jai espiritua biziagotu dute eta bertako bizilagunak herriko ohitura 

errotuenekin lotu dituzte.

Emozioz betetako desfilea
Urtero egun horietan gertatzen den bezala, Mendeluko 
Konpainiaren bisita izan zen gehien espero eta gozatu zen 
uneetako bat. Ekitaldi hori ezinbesteko hitzordu bihurtu 
da dagoeneko. Aurretik, Caser Betharramek kantineraren 
aukeraketa ospatu zuen, bertako egoiliarretako bati egokitu 
zitzaion ohorea: Magdalena Hernández Garcíari. Mendeluko 
Konpainiaren bisitaren egunean, konpainia horretako 
kantinerak eta Caser Betharrameko kantinerak elkarrekin 
lore sortak trukatu eta elkarrekin desfilatu zuten egoitzaren 
inguruan, Betharram emozioz betez.

Musika eta kolorea
Jaietako programazio bereziak “Bidasoako Erraldoiak” taldeko 
erraldoi eta buruhandien bisitarekin jarraitu zuen irailaren 
1ean. Jarduerak, arrakasta handia izan duen ekitaldia izanik, 
musika eta kolorea ekarri zituen egoitzara, egoiliarrek desfile 
paregabe eta xarmagarriaz gozatu zutelarik. Biharamunean, 
Klink abesbatzak emanaldia eskaini zuen eta Betharram musika 
doinuz bete zen.

Urrezko amaiera jaiei
Ospakizunen amaiera gisa, zentroko egoiliarrek Udalak 
antolatutako bazkari herrikoian parte hartu zuten. Ekitaldi 
horretan adinekoak bildu ziren eta Hondarribiko bizilagunekin 
une ahaztezinak partekatzeko aukera izan zuten. Horrela, 
adinekoen zentroak komunitatearen zutabe gisa duen 
eginkizuna berretsi du, ohiturak bizirik mantenduz eta bertako 
egoiliarrei herriko bizitza sozialaz eta jai giroaz gozatzeko 
aukera eskainiz.

https://www.caseresidencial.es/ 
https://irunero.eus/caser-residencial-betharramek-antzinako-erroma-birsortu-du-inauteriak-ospatzeko/
https://irunero.eus/caser-residencial-anaka-sanmartzialen-ospakizunean-murgilduko-da/

Entrenamenduak hasi ditu Txingudi Errugbi Klubak 2025-26 kirol denboraldiak 
dakartzan erronkei aurre egiteko. Biok Txingudi emakumezkoen errugbi taldea ere 

erritmoa hartzen hasia da. Txingudik nesken taldea berreskuratu zuen orain dela 
2 denboraldi eta iaz  Euskadiko Ligako finalerdietan sartzea lortu zuten. Bertako 

jokalariak diren Lur Gastonek eta Garazi Santosek aurreko denboraldiaren errepasoa 
egin eta etorkizuneko erronkak aztertu dituzte. 

Denboraldia hastear den honetan, entrenatzen hasi zarete?
Lur: Bai, lehenengo lagunartekoa jokatzear gaude, eta beraz 
aurtengo denboraldia nolakoa izango den ikusteko prestatzen 
ari gara.  
Garazi: Prestaketak poliki-poliki doaz, baina badoaz. Gainera, 
taldean jende berria dugu eta elkarren artean nola moldatzen 
garen ikusi behar dugu, beraz, oraindik elkar ezagutzea falta 
zaigulako. Baina hasiera berri honekin pozik gaude, gogotsu. 

Taldea berreskuratu zenetik, hainbat lorpen garrantzitsu izan 
dira. Nola bizi izan duzue zuek bilakaera hori?
Lur: Egia esan, ni oso gustura nago. Nire lehenengo urtea 
izan zen eta pilo bat ikasi nuen taldekideei esker, batzuek urte 
asko daramatzatelako errugbi munduan. Ikasteaz gain, asko 
disfrutatu dut beraiekin. Errugbia oso kirol polita dela iruditzen 
zait, nahiz eta kanpoko jendeak uste duen oso gogorra dela, ez 
da horrela. Asko disfrutatzeaz gainera, balore oso politak ditu 

eta nik benetan jendeari gomendatzen diot gerturatu dadila kirol 
hau ezagutzeko.  
Garazi: Nik ere oso pozik bizi nuen iazkoa, hunkitua eta guzti. Ni 
Bera Beran jokatzen egon nintzen eta Txingudira etorri nintzen 
kirolean txipa aldatu eta lasaitasunez hartzeko nahian. Beraiekin 
ordea, ezinezkoa izan da, pentsatu nuena baino gehiago estutu 
naute, baina oso pozik nago. Hain zuzen ere, ezin nuen sinetsi 
noraino iristeko gai izan ginen.

Kiroltasunaz gain, taldekideen arteko harreman onari esker, 
familia txiki-handia sortu duzue. 
Lur: Azken batean, taldean zenbat eta laguntasun handiagoa 
izan, orduan eta hobeto jokatzen duzu zelaian ere. Horregatik, 
gure artean ondo eramatea garrantzitsua da eta aurreko urtean 
horri garrantzi handia eman zitzaion. Lagunak eta talde ona 
izateko lan egin genuen eta horri esker lortu genuen gure artean 
konfiantza nahikoa edukitzea zelaian ondo moldatzeko. 

Taldea sortu zenetik, orain dela bi urte, teknikoki hobetzeko 
lanketa egin duzue?
Garazi: Egia esan, iaz gauza asko genituen lantzeko eta 
hobetzeko, beraz, ez zen erraza izan. Nik esango nuke 
komunikazioari garrantzi handi eman zitzaiola, hau da, 
albokoarekin hitz egiteari. Zelaian gainontzeko jokalariekin 
batera zaudela sentitzen ez baduzu, oso zaila da hobetzea. 

Indarrak batzeko beharraz 
ohartu ginen eta asko 
azpimarratu ziguten hori, 
gure artean hitz egin genezan.  
Lur: Nik ere horixe bera 
esango nuke. Ni gainera 
zerotik nentorrela, ohartu 

nintzen komunikazioa asko lantzen zela, ondo ulertzen 
laguntzeko. 

Iaz zeintzuk izan ziren zuen aurkari estuenak?
Garazi: Nik esango nuke Durangoko eta Iruñeko La Únicako 
neskak, haiekin lehia estuan ibili gara eta.  
Lur: Durangoren aurkako partidu gehienetan nahiko pareko ibili 
gara eta gogorrak izan dira. 

Iaz Euskadiko Ligako finalerdietara iristeaz asko ikasteaz 
gain, motibatu zarete?
Lur: Emaitzei begira asko laguntzen du zuk zure buruari eta 
taldeari animoak emateak. 

Urritik aurrera hasiko den denboraldi begira, helbururik 
finkatu duzue?
Lur: Nik aldaketa asko ikusi ditut. Jende aldaketak izan dira. 
Entrenatzailez aldatu dugu eta hori jokatzeko moduan asko 
nabaritzen da. Aurretik ikasteko asko dugula ikusten dut, eta 
beraz ea nola moldatzen garen kide eta talde berriarekin, ia 
zerotik hastea bezalakoa baita.   
Garazi: Lehenengo gure artean jokatzen ikasi behar dugu, hori 
ostera txapelketetan erakutsi ahal izateko. Aurredenboraldia 
egokitzapen garaia da.

Baliagarriak suertatzen al dira lagunartekoak lehiaketaren 
martxa hartzeko?
Lur: Bai. Izan ere, lagunartekoetan jokoan ezer ez dagoenez, oso 
ondo daude taldea nola doan ikusteko eta, gainera, zuk zerorrek 
ere zeure buruari begiratzeko. Horietatik informazio asko atera 
dezakegula pentsatzen dut.  
Garazi: Hain zuzen ere, horregatik, gauza berriak 
lagunartekoetan probatzen dira sarritan, ez baituzu ezer 
galtzeko. 

Talde mailan edo pertsonalki, 
aurtengo ligara begira 
zeintzuk dira zuen erronkak?
Lur: Nik ikasten jarraitu 
nahi dut. Errugbia bezalako 
kiroletan beti gauza berriak 
ikasi daitezkeela iruditzen 
zait eta, nire kasuan, oraindik 
ikasteko asko dudala uste dut. Entrenatzaile berriak asko dakiela 
nabari da, beraz, berarengandik ere asko ikasi nahi dut.  
Garazi: Niretzat helburua besteei laguntzea izango da, dakidan 
guztia beraiei erakutsi ahal izateko.  

Gainera, zuen entrenamenduak irekiak dira, beraz, edozein 
gerturatu daiteke bertara errugbia probatzera. 
Lur: Beti animatzen dugu jendea errugbia ezagutzeko gertura 
dadin, zeren, hazi den arren, kirol gutxitua izaten jarraitzen du, 
batez ere, emakumeen kasuan. Ni neu probatzera etorri nintzen 
orain dela urtebete eta bertan geratu nintzen.  
Garazi: Proiektu berri bat bultzatzen ari dira klubean bosteko 
errugbia sustatzeko. Errugbian jokatzen da bertan, baina 
plakaketarik gabe. 12 urtetik aurreko neskak batu daitezke 
horretara eta guztiak ongietorriak izango dira. Nesken taldeak 
astelehen eta ostegunetan entrenatzen dugu, 19:00etatik 
20:30era eta astearteetan 19:30etik 21:00era. Bosteko errugbiko 
entrenamenduak berriz, guztiz finkaturik ez dauden arren, 
seguruenik astelehenetan izango dira. Bestetik, iraila bukaeran 
Emakumeen Errugbi Eguna ospatu genuen. Goizean tokatak, 
jolasak eta bazkaria egin ziren eta arratsaldean neskek 
lagunartekoa jokatu genuen, beraz, egun eder bat igarotzeko 
aitzakia izan zen.

“Errugbia oso kirol polita 
dela iruditzen zait, nahiz 

eta kanpoko jendeak 
uste duen oso gogorra 

dela, ez da horrela”
Lur Gaston, Biok Txingudi 

taldeko jokalaria

“Zelaian gainontzeko 
jokalariekin batera 
zaudela sentitzen ez 
baduzu, oso zaila da 
hobetzea”
Garazi Santos, Biok 
Txingudi taldeko jokalaria

DESKONTU-
KUPOIA

Dendako artikulu guztietan. Ez erabilgarria beste 
promozioekin. 2025-12-31ra arte balio du.

-10% 
+34 622 25 16 44 minime.natur hola@minime.esSan Martzial, 5.

Norberaren zaintzarako eta 
osasunerako artikulu ekologikoak. 

Xaboiak - Infusioak - Lurrinak
Kosmetika - Osasuna - Edertasuna - Osagarriak

TXINGUDIKO ERRUGBI KLUBEKO NESKEK 
IKASTEN JARRAITZEKO GOGOZ EKIN 

DIOTE DENBORALDI BERRIARI

https://www.txingudirugbyclub.eus/es
https://irunero.eus/garaipenak-ihes-egin-dio-biok-txingudiri-partidako-azken-minutuetan/
https://irunero.eus/biok-txingudik-denboraldiko-helburua-lortu-du-azken-partidua-porrotarekin-agurtu-arren/
https://irunero.eus/hiru-partida-jokatuko-dira-larunbatean-plaiaundin-biok-txingudirena-final-itxurakoa/

Unai Amiano, pilotaria: 

Unai Amiano pilotari irundarrak, Baiko enpresaren eskutik, profesionaltasunera jauzi egin 
du. Irailaren 19an jokatu zuen bere lehen partida profesional bezala. Gainera, Irunen bertan 
estreinatu zen, Uranzu pilotalekuan. Lehen partiduan garaipena etxean utzi zuen Amianok, 

erronka handia izan arren, partida 12-22 irabazita. Estreinako partidua jokatu aurretik egindako 
elkarrizketa honetan bere debutaz mintzatu da Unai Amiano. 

Zer moduz sentitzen zara orain jokalari profesional izango 
zarela jakinda?
Ba oso pozik egia esan. Orain dela hilabete eta erdi edo bi 
hilabete abisatu zidaten pilotari profesionala izateko aukera 
edukiko nuela. Une hartan kristoren poza hartu nuen eta 
oraindik berdin jarraitzen dut. 

Esperotako albistea izan da edo sorpresaz harrapatu zaitu?
Hasierako helburua izaten da beti txapelketa pribatuak hasten 
direnean, mailarik onena ematen saiatzea, baina orduan 
helburu hori urruti ikusten da oraindik. Azkeneko 2 urtetan 
aukera horiek handitzen joan dira, batez ere, nik nire burua 
ondo ikusten nuelako. Beti aukera hor dago, baina, hala ere, beti 
jakinda lortzen oso zaila dela. Horregatik, baieztatu zidatenean 
sekulako poza hartu nuen, batez ere, horregatik, zailtasunaz 
konturatzen nintzelako. 

Nolakoa izan da pilotan hasi zinenetik orain arte, pilota 
elkarte ezberdinetatik igaroz, egin duzun bidea?
Irunen hasi nintzen pilotan jokatzen. Izan ere, bertan ikasten 
genuen eta patio garaian lagunekin jolasten hasi nintzen. Kirol 
ibilbideari dagokionez, Irunen bertan hasi ginen ere, Ramuntxo 
Trinkete klubean, anaia eta ni, eta beste talde bat ere bazegoen 
bertan. Ondoren, Berara joan ginen, jarraian Añorgara. Orain 
jada bukaera arte Tolosan egin ditugu urte garrantzitsuenak. 

Zure ibilbidean anaiarekin pausu asko eman dituzu. Hori ere 
berezia izango da, ezta?
Bai, noski. Anaia ni baino 
urtebete zaharragoa da, 
eta beraz beti izan dut bere 
eredua. Bera ere oso ondo ibili 
da pilotan eta ni bere atzetik 

ibili naiz pausoak emanez. Orain dela gutxi bera trinketera 
aldatu da. Nik nire bidea jarraitu dut, eta oraingoz behintzat 
erabaki ona hartu dudala dirudi. 

Jokalari profesional izatea al zen zure ametsa?
Bai, txikitatik telebistan pilota partiduak ikusten hasten zara. 
Gero, azkenean ametsa betetzeko aukera hurbilago ikusten 
hasten zarenean, gogo handiagoa sartzen zaizu oraindik. Beraz, 
aukera ematen dizutenean aprobetxatu egin behar da. 

Irailaren 19an egin 
zenuen debuta, Irunen 
bertan gainera. Etxean 
bertan, Uranzu frontoian, 
estreinatzea berezia izango 
da?
Niretzat hori ere oso garrantzitsua izan da eta oso eskertuta 
nago aukerarengatik. Edozein lekutan pilotan gustura aritzen 
naiz, baina etxean jokatuz gero, are gehiago. 

Iztueta izan da zure bikotea. Aurretik ezaguna duzunez, ilusioa 
egin dizu berarekin jokatzeak?
Bai, nire lagun handia da. Txikitatik asko kointziditu dugu 
pilotan, izan ere, adin berdinekoak gara. Berak gainera sekulako 
gorakada eman du eta orain lehen mailan oso maila onean 
jokatzen ari da. Bere laguntza oso garrantzitsua izan da, bai 
lagun eta bai pilotari bezala. 

Bere konpainiak urduritasunak baretzeko balioko dizula uste 
duzu?
Partidua jokatu aurretik ez nago urduri egia esan, baina 
badakit gero jokatzeko momentua iritsita edozer gauza gertatu 
daitekeela. Behintzat berarekin jokatzeak lasaitzeko balioko 
didala uste dut, bera ere bertatik pasa delako. 

Jaka eta Imazen aurka jokatuko duzue, horiek ere ezagunak 
dituzu?
Bai, horiek betidanik telebistan ikusteagatik, beraz, eredua dira 
niretzat, dauden onenetakoak dira. Horrek ere, poza ematen 
du lehen partidua jokatzeko erronka hori izateak, eta beraz, 
presiorik gabe atera beharko naiz, disfrutatzera. Helburu 
nagusia disfrutatzea da beti, hori lortuta, agian irabazteko 
aukeraren bat izan dezakezulako. 

Etxeko pilotalekuan jokatzerakoan ingurukoen berotasuna 
hurbilago sentitzen dela esango zenuke?
Irunen jokatzearen alde ona hori da, inguruko jendea 
gerturatzea errazagoa dela. Uranzu pilotalekua gainera, oso 

frontoi polita da. Uranzu kanpotik ikusteko frontoi ederra dela 
uste dut. Jokatzeko agian apur bat berezia izan daiteke. Orain 
arte ez dut bertan jokatzeko aukera handirik izan, beste hainbat 
txapelketa daudelako eta beste klubetan ibili naizelako, baina 
segituan moldatuko naizela uste dut.

Zu profesional mailara pasatzeak eta erreferente bihurtzeak, 
Irunen haur gehiago pilotara erakarri ditzakeela uste duzu? 
Bai, berriki Irunen Atxiki izeneko pilota elkarte bat sortu da eta 
hori oso garrantzitsua da jendea, batez ere haurrak eta gazteak, 
pilotara erakartzeko. Nire anaia ere entrenatzaile lanetan 
aritzen da beste talderen batekin eta nik ere izan dut noizbait 
beraiekin umeak entrenatzeko aukera. Zaila izan arren, haurrek 
eredu hori izatea eta pilotari izatera iritsi daitezkeela ikustea 
garrantzitsua iruditzen zait, batez ere, Irun bezalako hiri batean. 

Etorkizunera begira, zeintzuk dira zure helburuak edo noraino 
iritsi nahiko zenuke?
Momentuz, nire helburu nagusia disfrutatzea izango da. Bai 
lehenengo mailan zein bigarren mailan oso maila altua dago. 
Uste dut hasieratik helburu jakin batzuk jartzen saiatzea ez 
dela zuzena. Noski, finalen bat jokatzera iristea ondo egongo 
litzateke, hau da, behintzat aukera hori edukitzea. Bestetik, 
lesioek nire kirol ibilbidea errespetatzea nahiko nuke, jarraipen 
hori izan ahal izateko. Momentuz disfrutatzen saiatu nahi dut 
eta ziur horrela pilotan gauza politak bizitzeko aukera izango 
dudala, behintzat urte batzuetan zehar eta ahalik eta gehien 
luzatu dadila. 

Pilotari izateko ametsa beteta, beste ametsik geratzen zaizu 
oraindik jokalari profesional bezala betetzeko dagoena?
Txapelen bat lortzearekin amesten dut. Bigarren mailan hori 
lortzea jada handia da, beraz, are gehiago lehenengo mailan. 
Hori oso urruti dago oraindik, beraz, behintzat pausu txiki 
ematen joan beharko dut, denborarekin hobetzen joatea 
garrantzitsua dela uste dudalako. 

“Azkenean ametsa 
betetzeko aukera 
hurbilago ikusten 

hasten zarenean, gogo 
handiagoa sartzen zaizu 

oraindik”

“Momentuz disfrutatzen 
saiatu nahi dut eta ziur 
horrela pilotan gauza 
politak bizitzeko aukera 
izango dudala”

“EDOZEIN LEKUTAN PILOTAN GUSTURA 
ARITZEN NAIZ, BAINA ETXEAN JOKATUZ 

GERO, ARE GEHIAGO”

https://irunero.eus/unai-amiano-pilotari-irundarrak-etxeko-frontoian-debutatuko-du-maila-profesionalean/
https://irunero.eus/uztailaren-1ean-ohiko-pilota-jaialdia-hartuko-du-uranzu-pilotalekuak/
https://irunero.eus/altuna-iii-martija-eta-ezkurdia-rezusta-lehiatuko-dira-sanmartzialetako-pilota-profesionaleko-jaialdian/
https://irunero.eus/gaurtik-aurrera-jokatuko-da-ola-sagardotegiko-xxiv-pilota-txapelketa/

Nora Loidi, Ixkin Berdea proiektuaren sortzailea: 

“HIRIKO ESPAZIO IREKIREN BATEAN 
LORATEGI BERTIKAL BAT EGITEA 

GUSTATUKO LITZAIDAKE”
Udaberria izan ez arren, udazkena lore eta landareen garaia ere izan daiteke. Izan ere, 
Ixkin Berdea bezalako proiektuak guztiz denboragabeak dira, lorategi bertikal hauek 
osatzen dituzten liliek ez baitute denboraren joana igartzen. Nora Loidik goroldioa, 

likenak eta lore zainduak konbinatzen ditu apaingarri horiek sortzeko. Irundarrak bere 
zaletasuna proiektu bat izatera nola iritsi den azaldu digu. 

Nola sortu zitzaizun lorategi bertikalekiko interesa?
Lorategi bertikalak, beste edozein lorategi horizontal 
bezalakoak dira, baina, kasu honetan, bertikalean. Nik egiten 
ditudan lorategiak liofilizatuak dira, hau da, zainduta daude. 
Gainera, nire sorkuntza guztiak barneko espazioetan egoteko 
eginak daude, bai etxe barruan, bai bulegoetan edo barruko 
edozein lekutan. Hau dena sortu zen 2019an, Vigon dagoen 
pilateseko estudio batean lorategi bertikal bat egitera animatu 
nindutelako. Hara joan nintzen eta abentura bat izan zen.

Zergatik erabaki zenuen zure zaletasuna “Ixkin Berdea” 
izeneko proiektu bihurtzea?
Esan bezala, dena 2019an hasi zen. Nik ordura arte ez nuen 
proiektuarentzako izenik eta ez nengoen orain bezala mundu 
honetan sartua. Egia esan, ez nekien oso ondo nondik joan behar 
nintzen. Lagunekin nengoela batek proposatu zidan honen 
guztiaren inguruko proiektu bat sortu nezakeela, batez ere, 
egiten ari nintzenari izena jartzeko. Horrela, izen bila hasi ginen. 
Hasiera batean izena ingelesez jartzea bururatu zitzaidan, baina 
hemen egindako gauzak direnez eta irundarra izanik, zeozer 
euskalduna bilatzea erabaki nuen. Horrela, Ixkin Berdea sortu 
nuen, batez ere, pandemiaren hilabeteetan zehar. 

Eta zure zaletasuna garatzeko, non ikasi duzu orain dakizun 
guztia?
Nik ingurumena ikasi nuen eta, horren ostean, paisajismoa. 

Botanikarekin zerikusia 
duen guztia asko gustatzen 
zait eta horren barnean 
lorategi bertikalak izeneko 
beste mundu bat zegoela 
deskubritu nuen. Beraz, 

horrela ikasi nuen liken eta 
goroldio liofilizatuekin gauzak 
sortzeko aukera zegoela eta 
nire buruaren barnean mundu 
berri bat sortu zen. 

Zuk egiten duzunarekin, 
udaberriaz gain, udazkena 
ere landareen garaia izan daiteke, ezta?
Noski. Nik erabiltzen ditudan landareak, hau da, likenak edo 
goroldioak irauteko preserbatuta daude. Hori lortzeko, landareei 
barneko izerdia kentzen zaie eta glukosa edo glizerina sartzen 
zaie, denbora asko igaro arren, naturaltasuna eduki dezaten. Nik 
erabiltzen ditudan loreak barruko espazioetan egoteko egokiak 
dira, eta beraz, sistema horri esker, urte guztian loreak izango 
dituzte. 

Mantenu gutxi behar duten apaingarri naturalak direla esan 
dezakegu beraz?
Bai, hori da. Zuk esaten duzun bezala, lorategi bertikalak 
zaintzea oso erraza da, ez baitira ureztatu behar eta ez dute 
eguzki izpi zuzenik behar. Ondorioz, barnealdeko edozein 
espaziotan jartzeko egokiak dira. 

Orain arte egin dituzun proiektu guztien artean, zein izan da 
gehien gustatu zaizuna?
Ba orain arte oso proiektu ezberdinak egin ditut. Batzuk oso 
handiak izan dira, adibidez, Vigokoa edo baita Bioterra azokaren 
hall-ean jartzen diren hizki apaingarriak eta logoa. Zumaian 
berriz, taberna baten barnealdea apaindu nuen. Dena den, 
egia da orain arte egindako proiektu guztien artean, bereziki 
gustuko dudala Vielhako lagun batzuentzat egin nuen koadro 
bat. Bakarrik liken liofilizatuekin egindako diseinu bat da. Duen 
kolorearengatik eta itxurarengatik bizitza ematen didan koadro 
bat dela esango nuke, beraz, oso berezia da niretzat. 

Lorategi bertikalak egiteko landare mota guztiak erabili 

daitezke?
Nik erabiltzen ditudan landareak eta goroldioak jasangarriak dira. 
Bi motatako goroldioak ditut: lauak eta bola formakoak. Horretaz 
gain, likenak ere erabiltzen ditut. Liken naturala kolore zurikoa 
edo beix kolorekoa da, beraz, beste koloreak tindu naturalarekin 
eginda daude. Gainera, erabiltzen ditudan lore guztiak 
liofilizatuak dira, oraindik ez dut lore naturalik erabili eta. 

Zure sorkuntza propioak egiteaz gainera, zure ezagutzak 
partekatzeko tailerrak egiten dituzu. 
Mota desberdinetako tailerrak antolatzen ditut, publikoaren 
adinaren arabera egokitzen ditudanak. Egin nuen lehen 
tailerra, haurrentzako tailer bat izan zen eta bertan Gabonetako 
apaingarriak egin genituen, kandela bat eta Gabonetako zuhaitz 
bat. Datozen hilabeteetan hainbat tailer egingo ditut. Bata, 
Be Veggie azokaren barnean. Bestea, Marzaycasen estudioan 
egingo dut, abenduaren 13an, eta terrarioak egingo ditugu 
bertan. Hala ere, guztiz prest nago tailer proposamenak jaso eta 
eskatzen didaten lekuetan saioak egiteko. 

Beraz, horrelako tailerretan parte hartzeko ez da aurretiazko 
esperientziarik behar, ezta?
Hori da. Edozeinek parte hartu dezake nire tailerretan, ez 
baitute aurretik esperientzia izatea eskatzen. Ekarri behar duzun 
gauza bakarra irudimena da eta zerbait polita sortzeko gogoa. 
Izan ere, tailerretan material berriekin jolasten eta esploratzen 
ikasiko dugu. 

Irunen zerbait sortzeko espazio bat aukeran emango 
balizukete, zer egitea aukeratuko zenuke?
Ideia bat dut jada, bai. Hiriko espazio irekiren batean lorategi 
bertikal bat egitea gustatuko litzaidake. Hemen Irunen, La 
Global garagardotegiaren barnean orain dela urte batzuk 
lorategi bertikal bat egin nuen. Espazio publikoren batean 
egiteko aukera emango balidate, CBA kultura eta sorkuntza 
espazio berrian zerbait egitea gustatuko litzaidake. 

“Lorategi bertikalak 
zaintzea oso erraza da, 

ez baitira ureztatu behar 
eta ez dute eguzki izpi 

zuzenik behar”

“Espazio publikoren 
batean egiteko aukera 
emango balidate, CBA 
kultura eta sorkuntza 
espazio berrian zerbait 
egitea gustatuko 
litzaidake”

https://www.instagram.com/ixkinberdea/?hl=es
https://irunero.eus/udatxao-jaialdiarekin-agurtuko-dute-gazte-irundarrek-uda-irailaren-20an/
https://irunero.eus/6-500-bisitari-baino-gehiago-izan-ditu-be-veggie-azokak-2024ko-edizioan/
https://irunero.eus/marina-zayas-castro-marzaycas-diseinuak-egiterakoan-gehien-gustatzen-zaidana-da-pertsona-bakoitzak-zer-inspiratzen-didan-ikustea/

Gau beltza ospatuko dute ARTIA Gaztelekuan urriaren 
31n, eta horretarako, beldurrezko scape room-a prestatu 
dute. Antolatzaileek jakinarazi dutenez, plazak mugatuak 
dira. 

Gaztelekua itxita egongo da arratsaldean, eta soilik 
ekintzan parte hartuko duten gazteak izango dute 
sartzeko aukera. Hiru txanda egingo dituzte: 18:30ean, 
19:15ean eta 20:00etan.

Izen-emateak eta informazio gehiago: Gaztelekuan 
bertan,  Whatsappera (681 946 798) edo korreora 
(gazteleku_artia@irun.org) mezu bat bidaliz eman 
dezakezu izena.

Urriaren 4ko arratsaldean, zezen mekaniko bat izango 
dute Martindozenea Gaztelekuan! Zenbat denbora iraun 
dezakezu zezen gainean erori gabe? Animatu zaitez eta 
Gaztelekutik pasa trebeena zein den ikusteko.

Ekintza doakoa da eta ez da izenik eman behar. Animatu 
eta parte hartu!

15-18ko espazioak ekintza eta tailerrez betetako 
programazioa izango du. Urriaren 4an asanblada egingo 
dute ideiak jasotzeko. Urriaren 18an sukaldaritza tailerra: 
patata tortila goxoa sukaldatuko dute. Azkenik, urriaren 
25ean GKo-ren eskutik graffiti tailerra izango dugu 
Martindozenea Gaztelekuan. Animatu zaitezte!

BELDURREZKO ESCAPE 
ROOM-A

ZEZEN MEKANIKOA

15-18KO ESPAZIOA

2025eko urria

Urritik aurrera Txingudiko bertso eskoletan ikasturtea 
hasiko da, urte osoan izen-ematea zabalik dagoen arren. 
Hasiberrientzako taldeak martxan dituzte jada eta bat-
batean aritzeko taldeak eta bertso tailerrak ere sortzen ari 
dira. 

Izena eman: Deitu 688826433 (Igauri) edo idatzi 
irunabar@gmail.com helbidera. 
Matrikula: Doan. 

Goizean, bertako txarangak ibiliko dira kaleetan: Peña 
Poteo, Gauerdi, Irungo Atsegiña eta Jostallu; arratsaldean, 
berriz, Gazte Txaranga iruindarra, Charanga Jaleo 
segoviarra eta Fugitivos madrildarra.

Noiz: Urriaren 11n,  larunbatean. 
Ordua: Goizean eta arratsaldean zehar 
Non: Hiriko kaleetan.  
Prezioa: Doan.

Idoia Rubialek “Shukran, bizitzari mila esker” hitzaldia 
eskainiko du Yosemite, Wadi run, Galayos, Devils tower 
eta Cochamora egindako bidaian bizitakoak partekatzeko. 

Noiz: Urriaren 9an, ostegunean.  
Ordua: 19:30etik 20:30era. 
Non: Amaia Kultur Zentroan. 
Prezioa: Doan.  
Hizkuntza: Euskaraz. 

Txikimusika ekintzarekin agurtuko dute Girabiraren 11. 
edizioa, musika eta piknika protagonsita izango diren 
jardueran.  

Noiz: Urriaren 12an, igandean. 
Ordua: 12:30ean. 
Non: Mendibil parkean. 
Prezioa: Doan.

TXINGUDIKO BERTSO 
ESKOLAK

TXARANGA TOPAKETA

ZURE ABENTURAREN BILA GIRABIRA: TXIKIMUSIKA

https://www.irun.org/eu/gazteartean/zerbitzuak/gaztelekuak/gazteleku-artia-eu
https://www.irun.org/eu/gazteartean/zerbitzuak/konekta
https://www.irun.org/eu/gazteartean/zerbitzuak/gaztelekuak/gazteleku-martindozenea-eu
https://irunabar.eus/
https://irunero.eus/txaranga-topaketa-antolatu-dute-urriaren-11rako-irunen/
https://girabira.net/

